
Дырмит Гәлиа диижьҭеи– 
151 шықәса

Жәлар рҵеи лаша  
ихыԥша

 d Февраль 21 –  аҧсуа сахьар-
кыратә литература ашьаҭар-
кҩы, Аҧсны жәлар рпоет 
Дырмит Иасыф-иҧа Гәлиа ди-
ижьҭеи 151 шықәса аҵра амш 
аҽны Аҟәа игылоу ибаҟаҿы 
ашәҭ шьыҵәрақәа шьҭарҵе-
ит, ашәҟәыҩҩы дыргәаладыр-
шәеит аусмҩагатә ашҟа инеиз 
Аԥсны Аҳәынҭқарра Ахада 
инапынҵақәа назыгӡо В. Бганба, 
Аԥсны Жәлар Реизара Аиҳабы 
Лаша Ашәба, Аԥсны Аԥыза-ми-
нистр ихаҭыԥуаҩ, аенергетикеи 
атранспорт рминистр  Џьансыхә 
Нанба, Аиҳабыра Реилазаара иа-
лоу, аҳәынҭқарратә усзуҩцәа, 
аԥсуа шәҟәыҩҩцәа, аҵарауаа, 
акультуреи аҟазареи рхаҭарнак-
цәа, аҿар, ашколхәыҷқәа, али-
тература абзиабаҩцәа. 

«Дырмит Гәлиа диижьҭеи 151 ш. 
аҵра иналукааша хҭысуп инеизак-
ны ҳдоуҳатә культура аҿиара 
амҩан. Иҳаҩсыз ашықәс азы ҳтәы-
лаҿы инарҭбааны иазгәаҭан уи ди-
ижьҭеи 150 ш. аҵра аиубилеи. Тра-
дицианы ишаԥу еиԥш, иахьа арахь 
имҩахыҵит атәыла анапхгара, аԥ-
суа шәҟәыҩҩцәа, аҵарауаа, аҿар, 
ашколхәыҷқәа, ирҿиара абзиа-
баҩцәа. Ари иаҳнарбоит ҳажәлар 
аҵаралашарахь амҩа рзылызхыз, 
зыԥсҭазаара зегьы алитературеи 
адоуҳатә культуреи рырҿиара 
иазызкыз ихьӡ ахаангьы хашҭра 
шақәым. Дырмит Гәлиа иԥсҭазаа-
реи, ирҿиареи, иуаажәларратә усу-
реи шаҟа иаадыруа аҟара уи иду-
неи ҳазааигәанатәуеит. Уаҟа иҟоуп 
ашәҟәыҩҩы ихаҿра, ус анакәха – 
ҳажәлар рхаҿра. Дырмит ду ихьӡи 
ихыԥшеи ҿырԥшыганы иҟазаауе-
ит еиҵагыло абиԥарақәа рзы. Ихьӡ 
ҳаиднакылалааит, ҳажәлар аԥе-
иԥш бзиа рымазааит», – иазгәе-
иҭеит Аԥсны ашәҟәыҩҩцәа Реид-
гыла ахантәаҩы В. Аԥҳазоу. 

Аԥсны ашәҟәыҩҩцәа Рассо-
циациа ахантәаҩы В. Занҭариа 
ахәшьара аиҭеит Д. Гәлиа аԥсуа 
доуҳатә культураҿы иааникыло 
аҭыԥ: «Аԥсуа доуҳатә дунеи аҟ-
ны ԥаҳаимбарны данцәырҵыз 
аамҭазы аиҿыхарақәа цон. Аԥсу-
аа рмилаҭтә хдырра рҿыхатәын. 
Рҿахәы зҳәашазгьы изыԥшын. 
Дырмит иажәа, уи икәша-мыкәша 
ицәырҵыз аҵеицәа рзы иҿырԥшы-
ган. Иҩымҭақәеи зымҽхак ҭбааз 
иусуреи рыла ивагылаз аҿырԥшы 
бзиа дирбон. Убри ауп зегьы 
зхылҿиааз. Ихьӡ ԥсра ақәымкәа 
егьаанхоит».

Апоет, ажурнал «Алашара» аре-
дактор хада А. Лагәлаа дазааҭгы-
леит: «ҳажәлар рыҩнуҵҟа Дыр-
мит Гәлиа ихьӡ хашҭра ақәымкәа 
иаанхоит, избанзар уи илшеит 
ижәлар рхатә ҩыра рзаԥҵара, ал-
и тература ауасхыр азышьҭаҵа-
ра, зехьынџьара имҩашьауа 
ишьҭа аанижьит. Ҳара уи ихьӡ ҳа-
згәдууп. Иԥсы зегь раӡаны уск иа-
хҭниҵеит, ҳаиқәирхон. Дырмит ду 
илихыз амҩа еиԥҟьара ақәымза-
аит». Аҵыхәтәан даԥхьеит Д. Гәлиа 
изикыз иажәеинраала «Абри со-
уп сара»

Анаҩс, Д. И. Гәлиа ди ижьҭеи 151 
ш. аҵра иазкыз аус мҩаԥгатәқәа 
ирыцҵан Илитература-мемориал-
тә музеи аҟны. Арахь имҩахыҵит 
ашәҟәыҩҩцәа, аҵарауаа, акульту-
реи аҟазареи русзуҩцәа, аҿар, 
ашколхәыҷқәа.

Амузеи аиҳабы С. Қорсаиа аи-
қәшәара аартуа, еизаз зегьы бзи-
ала шәаабеит ҳәа ралҳәеит. Аиу-
билиар иԥсҭазаареи ирҿиаратә 
мҩеи дрылацәажәауа, дырзааҭгы-
леит еиҳа акрызҵазкуа ишреиуоу 
Дымит Гәлиа иҭынха аиқәырха-
ра. Хымԥада, убарҭ ируакны иа-
анхоит  Дырмит Гәлиа диижьҭеи 
150 ш. аҵра аҳаҭыр азы, иҳаҩ-
сыз ашықәс иалагӡаны ам узеи 
ау сзуҩцәа ашәҟәыҩҩы изкны 
иҭрыжьыз афотоальбом «Абри 
соуп сара». Аԥсны акультура ами-
нистрреи алитература-мемори-
алтә музеии ргриф ала иҭыжьу 
афотоальбом амузеи аҟны  аӡыр-

гара еиҿкаан. 
Г. Аламиа изеиԥш редакциала 

иҭыжьу альбом аредакциатә еи-
лазаара еиднакылоит: С. Қорсаиа, 
З. Кәакәасқьыр, М. Кәыҵниа, И. Ҭа-
ниа, М. Папба, Р. Аргәын, Г. Матуа. 

Араҟа ицәыргоуп аҭоурыхтә 
ҵакы змоу акыр афотосахьақәа. 
Архивтә ҭаҵәахқәа жәлары зегьы 
ирбо-ираҳауа ианыҟала, хымԥа-
да, аиқәыршәаҩцәа рхықәкы на-
рыгӡеит ҳәа ишьатәуп.

Аҭыжьымҭа аатуеит  Аԥ сны 
жәл ар рпоет Б. Шьынқәба иа-
жәеинраала «Д.И. Гәлиа ибаҟа 
аԥхьа», иара убас ибаҟеи, насгьы 
алитература-мемориалтә музеи 
ахаҭа ахьыҟоу аҩни рсахьақәа 
рыла.

«Абри соуп сара» иацуп «Аԥсы 
ҭоуп сара схәышҭаара» зыхьӡу аму-
зеи аиҳабы, аҟазараҭҵааҩы С. Қор-
саиа лаԥхьажәа (аԥсышәала еиԥш, 
урысшәалеи англыз бызшәалеи).

Дырмит Гәлиа ифотосахьақәа 
ҵакыла игәылдырҭәаауеит иа-
гәылоу автори, аҳәаанырцәтәи 
ашәҟәыҩҩцәеи, аҵарауааи, ауа-
ажәларратә усзуҩцәеи рҳәамҭақәа 
рцыԥҵәахақәа. 

Ҵабыргны, аԥсы ҭоуп Дырмит 
Гәлиа ихәышҭаара, ашәқәа аар-
туп, мшаҽнеиԥш асасцәа зҭаауа, 
араҟа ишьақәгылахьаз атрадици-
ақәа ирыцырҵоит амузеи анапх-
гареи аусзуҩцәеи. Имҩаԥысуеит 
арҿиаратә еиԥыларақәа, ап оезиа 
ахәылԥазқәа. Урҭ ирылахәуп апоет-
цәеи апрозаикцәеи реиԥш, асту-
дентцәа, ашколхәыҷқәа, алитера-
тура абзиабаҩцәа. 

Ҿыцәаара ақәымзааит, нас, ҳдо-
уҳатә ԥыза ду – Дырмит Иасыф-иԥа 
Гәлиа ихәышҭаара, мш аҽнеиԥш 
иарԥхалааит уи иаҭаауа зегьы. 

Амузеи аҟны аҭыжьымҭа аӡыр-
гарахь инеит ашәҟәыҩҩцәа, аҵа-
рауаа, акультуреи аҟазареи рус-
зуҩцәа, аҿар, ашколхәыҷқәа. 

Афотоальбом аҭыҵреи уи аи-
ҿкаашьеи ирызкны ахәшьара 
бзиа арҭеит: ашәҟәыҩҩцәа Рассо-
циациа ахантәаҩы В. Занҭариа, 
ашәҟәыҩҩцәа Реидгыла ахан-
тәаҩы В. Аԥҳазоу.

Афотоальбом аҭыжьра азыр-
хиара знапы алакыз апоет, апуб-
лицист, ажурнал «Аԥсны Аҟазара» 
аредактор хада Г. Аламиа, ко-
мпиутерла аиқәыршәаҩ С. Саӡба 
уҳәа русеицура амҩаԥысшьа иа-
лацәажәеит. 

Иныбжьаршә-аабжьаршәны  
Аҟәатәи ахәыҷ-баҳчақәа раа-
ӡамҭацәеи ашколқәа рҵаҩцәеи 
Д. Гәлиа иажәеинраалақәа ир-
ыԥхьон. 

Афотоальбом аредакторцәас 
иамоуп: К. Қәҭелиа, В. Пеилива-
нова, ацәа сахьала еиқә́иршәеит 
адизаинер В. Жестков. 

Аҵыхәтәан еизаз идырбан аму-
зеи еиҿкаауижьҭеи 50 ш. аҵра 
аиубилеи инамаданы иҭыху ателе-
фильм. 

Аҟәа, 27 ԥеруал

Февраль 27 амилаҭтә кьыԥхьи 
амассатә информациа 
ахархәагақәеи ирымшуп  

 d Ехьатәи амш, 27 ҧеруал, ҳара 
аҧсацәа ҳзы даара мыш дыуп, 
ныҳәоуп, аныҳәақәа зегьы 
иреиҳауп: ехьа иҭыҵт, ехьа 
ожәраанӡа аҧсышәала иҟам-
лаӡацыз аҧсуа газеҭ «Аҧсны» 
ҳәа хьӡыс иаманы. Аҧсышәа-
ла аҩреи аҧхьареи иҟаижьҭеи 
абар 60 шықәса ҵырцы иа-
гьагым, аха аҧсышәала ҧсыуа 
газеҭк ехьа  ожәраанӡа иҟам-
лацызт, иҭымҵыцызт, ехьа убри 
ҳаут.

Аҧсацәа ражәа иалоуп: «Амш 
ҽаҧарак аҟара иазҳаит» ҳәа, 
убас ҳаргьы «ҽаҧарак» аҟара 
ҳаҧхьаҟа ҳнеихыеит ехьа. Шьҭа, 
Анцәа иҳәуазар, ҳамыӡыр  ҟа-
лап, ари аус ҳхы иаҳзархәар. 
Шьҭа аҧсацәа, лада шәыҟа, ҩа-
да шәыҟа шәҽеидышәкыл ари 
«АБЕИРАҞ» аҵаҟа. Ари беираҟы-
уп ҳара ҳзы.

Аҩреи аҧхьареи здыруа аус 
жәыула шәеиҵамхакәа, аҧхьа-
реи аҩреи ззымдыруа ауаа шәыр-
заҧхьала, убас аҵара змоугьы, 
аҵара змамгьы шәымч еилаҵа-
ны шәхы иашәырхәа, ажәабжь 
неимыжәда, ауаа аҩреи, аҧхьа-
реи, аҵареи рахь рхы шәырха, 
ацәгьарақәа ирыҧшәырҟәҟәаа-
ла газеҭ ажәала, акьыҧхь заар-
хоу ажәала.

Ишәыгыуи, ишәыбзоуи, ишәзе-
иҕьхашеи, шәзыргәамҵыои не-
ибышәҳәала,  шәеибырҟазала, 
абзиарахь аӡәык еиҧш шәнапы 
еибаркны шәеибагала.

Дарбанзаалагь иуалуп иу аа-
жәлари иҧсадгьыли рҭоурых 
идырразы. Уи здырындаз згәахәуа 
идыруазароуп  иара бзиа еилыир-
гоуа абызшәала аҧхьареи аҩреи. 
Ажәларқәа зхатәы аҧ хьареи 
аҩреи змам, урҭ жәлары наӡас 
рхы рзыҧхьаӡом, урҭ намӡа-а-
амӡоуп, милаҭ бжоуп, мчы рымам, 
нагӡара рымам, ехьа иҟазаргьы, 
оҵәы зхатәы аҩреи аҧхьареи 
здыруа, аҵара змоу ажәларқәа 
ма хаала, ма мчыла ирыламлар 
ҧсыхәа рымам, нас рхатәы быз-
шәа  рхашҭны, рҵас бзиақәа кажь-
ны, атәым  уаа излалыуа рыбыз-
шәеи рҵасыи шьҭырхуоит, убас 
ала урҭ ирылаӡҩахоит, егьшнеиуа 
ирылаӡӡоит.

Д.Гәлиа

Ацхыраара – еиԥҟьарада

Михаил Мурашко Аԥсны даҭааит

 d Февраль 23 азы Урыстәыла 
агәабзиарахьчара Аминистрра 
ахада Аԥсны агәабзиарахьча-
ра аминистр инапынҵақәа на-
зыгӡо Едуард Быҭәба дицны 
Ареспубликатә хәышәтәырҭахь 
дымҩахыҵит, ибеит ателемеди-
цинатә центр аусушьа. 

Акризистә ҭагылазаашьақәа 
анапхгара рыҭаразы Ацентр 
анапхгаҩы ихаҭыԥуаҩ Глев Бага-

ев иажәақәа рыла, уи ԥышәарак 
аҳасабала аусура иалагеит Арес-
публикатә хәышәтәырҭаҿы 2025 
шықәса февраль 20 азы. Иалнар-
шоит Урыстәылатәи аспециалист-
цәа алархәны «Аҳақьыми-аҳақьы-
ми» асхемала ателемедицинатә 
еиҿцәажәарақәа рымҩаԥгара. За-
анаҵ иазыҟаҵан ахәышәтәырҭа 
аспециалистцәа хҩык: аҳақьым, 
административтә усзуҩ, атехникатә 
специалист, иалыршан ателемеди-
цинатә еиҿцәажәарақәа рымҩаԥ-
гара техникала аибыҭара.

(Алгарҭа 2-тәи ад.)



Шәаԥхьа зегь раԥхьа
apsnygazeta@mail.ru | 3Шәаԥхьа зегь раԥхьа

apsnygazeta@mail.ru2 | 

Наира Сабекиа 

Альбина Жьиба

С. Сақаниа
Шарида Торчуа

«Аԥсны»
№13-14 (21 619| февраль 27 2025 шықәса

«Аԥсны»
№13-14 (21 619| февраль 27 2025 шықәса

Доуҳала ибеиаз

Агәалашәара

 d Ааигәа зыԥсҭазаара иалҵыз 
Аҧсны зҽаҧсазтәыз артист, Аҧс-
ны жәлар рартист, арежиссиор, 
«Ахьӡ-аҧша» аорден II аҩаӡара 
занашьоу Шьалуа Ҷыф-иҧа Гыцба 
иеиҧш иҟаз ауаҩы иҧсҭазааратә 
мҩа игәакьацәа рҟынтәи иануаҳа-
уа, уаргьы убас еиԥш цәаныррак 
уоуеит,  уи иҧсҭазаара ухаҭагьы 
уалагылазшәа, даҽаӡәы изымды-
руа маӡак удыруашәа, иҩызцәа 
реиԥш зҟазара рдыруаз, аха хаҭа-
латәи аибадырра агәаҳәара зма-
ны уи аҩыза алшара змоуз раасҭа 
уара насыҧ умоушәа… 

Насгьы, даҽа насыҧуп – уи сзе-
иҭазҳәоз, иҧсҭазааратә мҩа иц аныз, 
аус ицзухьаз, ичеиџьыка  зфахьаз, 
иҩ ызаразы насыҧ змаз ауаа ахь-
маҷҩым. Урҭ рхаҭақәагьы Аҧсни уи 
ан ҭыҵи ибзианы ирдыруа –  Аҧсны 
жәлар рартистка Софа Агәмааҧҳа,   
акинорежиссиор, асценарист, акино-
студиа «Аҧсуа фильм» адиректор, 
Аҧсны жәлар рартист, «Ахьӡ-аҧша» 
аорден ахҧатәи аҩаӡара занашьоу 
Виачеслав Аблоҭиа, аҿартә театр 
адиректор Аслан Еныкь реиҧш 
иҟоу артистцәеи сареи  ҳаибадыр-
ра, рыҿцәажәара, рлафи мамзаргьы 
лаӷырӡыла иҭәу ражәа ҟәандақәеи 
рзыӡырҩра. Иарбан шәымҭазаалак 
даҽазны еиҭаҟалаӡом, дарбанзаалак 
ауаҩы узмыҧхьац шәҟәык даҩызо-
уп, ихатәы бызшәа, ихатә хәыцшьа, 
ихатә гәаанагара, ицәажәашьа, уб-
ри аамҭазы иҩнуҵҟатәи иҭагы-
лазаашьа, ихаҿсахьа, игәалашәа-
рақәа даныргәылало аамҭазы, 
зны дхәыцуа, зны ихы-иҿы ач-
чаҧшь ықәыҳәҳәо, зныхгьы илахь 
неиқәыло, абар, уажәымзар уажәы 
илаӷырӡ изынкылом уҳәартә… До-
су иҿцәажәара ҧсҭазаара хәыҷык 
еиҧшуп.

Аҟыбаҩ ҷыда, абаҩхатәра ду 
злаз Шь. Гыцба ааигәа идунеи иҧса-
хит. Иуацәеи иҭынхацәеи, иҩызцәеи 
рзы еиҧш, акультура адунеи иаиу-
ит ацәыӡ дуӡӡа. Аха иахьеи- уахеи 
ивагылаз ауаа ирҳәоит иара иеиҧш 
иҟоу артистцәа ҧсра рықәым ҳәа. 

"Раԥхьатәи ахәшьара сызҭаз"

- Шьалуеи сареи раҧхьаӡа акә-
ны ҳаибадырит 1965 шықәсазы. Уи 
ашықәсан сара атеатртә институт 
аҭалара сгәы иҭан. Убри азы Аҧс-
ны акультура аминистрра ахь исоуит 
ааҧхьара. Жәаҩаҩык аинститут аҭа-
ларазы уахь ҳамҩахыҵит. Ԥышәа-
рак аҳасаб ала ажәеинраалақәа 
ҳарзаҧхьеит усҟан Шоҭа Русҭа-
вели ихьӡ зхыз Қарҭтәи атеатртә 
институт аҿы аҩбатәи акурс аҟ-
ны итәаз Азиз Агрбеи Шьалуа Гы-
цбеи. Зегьы ҳҟынтәи ҳалыркааит 
Полина Џьыкырҧҳаи сареи, ашықә-
сангьы Қарҭтәи аинститут ҳҭале-
ит, иаразнак аҩбатәи акурс аҟны 
ҳдыртәеит. Шьалуа, раҧхьаӡа ате-

атр асценаҿы дызбеит аҵара хыр-
кәшаны Аҧсныҟа санаа ашьҭахь. 
Сыбла хнакит Федерико Гарсиа 
Лорка иҩымҭа ала иқәыргылаз 
«Ишьаарҵәырахаз ачара» аспек-
такль аҟны уи ихәмарра. Уаҟа ароль 
хадақәа нарыгӡон Аҧсны жәлар 
рартист Нурбеи Камкиеи иареи. Уб-
ри асценаҿы избеит Шьалуа Гыцба 
иҟазара ду, - ҳәа игәалашәарақәа 
дыргәылаланы еиҭеиҳәеит Виаче-
слав Аблоҭиа. Уи иажәақәа рыла, 
уи нахыс дара лассы-лассы ес-ҽ-
нытәи аҧсҭазаараҿы еиҧш ате-
атртә ҧсҭазаараҿгьы еиқәшәалон, 
еимадан, аус еицыруан.

- Атеатр аҿтәи ҳусеицура анаҩс, 
ишыжәдыруа еиҧш, сара акино 
ахь сиасит. Сгәанала, уи аҟазара 
еиҳа амҽхак ҭбаауп. Жәашықәсатәи 
атеатртә ҧсҭазаара ашьҭахь аки-
но, иара убас афильмқәеи амульт-
фильмқәеи аҧсшәахь реиҭагара 
напы асыркит. Аду блиажқәа ры-
ҟаҵара анаԥшьызга аамҭазы хаҭа-
латәи сусура анаҩс актиорцәагьы 
аласырхәуан. Жәаҳәарада, ире-
иӷьу афильмқәа Шь. Гыцба иоуп 
аус рыдызулоз. Иаҳҳәап «Гладиа-
тор», «Серафино» уҳәа, иара убас 
амультфильм «Шрек». Уи адубли-
аж ашьҭахь ҳабжьара иҟан «Шрек» 
ҳәа ахьӡ ҷыда иҭаны иацәажәозгьы, 
- дыччо игәалаиршәоит В. Аблоҭиа.  
– Сара Шьалуа ибзианы дызды-
руан, пату еиқәаҳҵон, иара даа-
ра игәы разын, ачеиџьыка змаз, 
зынхара-зынҵыра ҧшӡаз, иҭаацәа, 
иԥҳацәа ааӡара бзиа рылыхәхәа 
ирааӡеит иԥшәмаԥҳәыси иареи. Ар-
тистк иаҳасаб ала иӡбахә уҳәозар 
дыхәмаруан иарбан жанрзаалак 
идуҵоз зегьы рҟны, ҧшрала-сахьа-
ла дӷьаз-ӷьазуа, ифактура, ибжьы, 
иаҧсшәа, зегь рыла дыбзиан, - илахь 
еиқәҵаны иажәа хиркәшеит акино-
режиссиор Виачеслав Андреи-иҧа.

"Зыгәра ҳгоз, аиаша зҳәоз, 
зажәақәа иахьагьы иҳацу"

Софа Агәмааҧҳаи сареи ҳа-
иқәшәараан Шьалуа Гыцба изкны 
азҵаара анлысҭа, иӡбахә анысҳәа, 
иаразнак лыблақәа аалашеит. Иум-
бар залшомызт уи ихаҿсахьа иа-
разнак лыбла ишаахгылаз. Сгәа-
нала, лара лзы иара иахьагьы 
иҧсы ҭоуп, дхәыҷы аахыс дышлы-
цыз еиҧш уажәгьы длыцуп, дахьы-
наҧш-ааԥшуа илбоит, илаҳауеит 
иажәақәа, ишьҭыбжь, иабжьгарақәа. 
Дыччо лхы ҩышьҭылхын лнацәа 
нақәылкит лҿаҧхьа икнаҳаз Шьа-
луа Ҷыф иҧеи лареи зныз афото-
сахьа «Бихәаҧши, бихәаҧши, Шьа-
луа, инап ҟьаҟьақәа сыбӷа иқәҵаны 
дыштәоу ббо? Абас акәын дшыҟаз, 
адунеи азна игәы аартын, дра-
зын, инапы џаџаӡа уанибалак уа-
аигәыдиҳәҳәалон. Иҧшра исахьа 
дшаҟараз аҟара акәын игәаҭагьы 
шыҟаз, «саҳәшьаду акалҭхәхәа» 
ҳәа дысхыччахуан, рыцҳа», - ҳәа 
аалҳәан, иаразнак «бааи, акаҳуа 
ҳжәыпи», - ҳәа лажәа ашәымҭазы иа-
ақәлыргьежьааит. Жәаҳәарада, иуа-
даҩуп уҩыза, угәакьа, уашьа иеиҧш 

иувагылаз ауаҩы иҟамзаара адкы-
лара, сара избеит аҿартә театр ахы-
браҟны, ҭаацәак еиҧш аус еицызуа, 
иахьеи уахеи еицу артистцәа иахьа 
уажәраанӡагьы Шь. Гыцба иҟамзаара 
шрыдрымкылац. Дышрыԥхаз еилыр-
каауеит, аха гәыла дара дрыцуп, аус 
рыциуеит, ражәа далоуп, рлаф дало-
уп, иабжьгарақәа нарыгӡоит, акы иа-
наргәамҵуа имаз ачҳареи, ахаҵареи, 
амццакреи ргәаларшәо, иааҭгылоит.

– Шьалуеи сареи инҭкааны ҳгәы 
нибарханы исгәалашәом. Ашкол 
ашьҭахьтәи сыҧсҭазаара –аҧхьатәи 
сшьаҿа аныҟасҵа инаркны иареи 
сареи ҳаицын. Аҭаацәара саналало-
згьы хаҵаҩызас иара иакәын исы-
цыз. Сашьа еиҳабы издыруамызт 
уи аҽны сгәы иҭаз, имаӡан. Арахь 
сӡыҩрын Шьалуа ибжьы саҳауеит, 
сдәылҵра аамҭа ааизаап, аха иара 
ахықә дықәгыланы ҿиҭуеит: «Софа, 
Софа» ҳәа. Сара сашьа ибжьы иаҳар 
ҳәа сшәоит, иара даҟәыҵуам, - дыч-
чо еиҭалҳәеит Софа Хынтрыгә-иҧҳа. 
Атеатртә ҟазараҿы уи ишьҭа аа-
нижьит. Игәалашәара мыӡааит.

"Ҳаҩнуҵҟатәи аԥсҭазаара     
баны, ацәыргара зылшаз"

Аҿартә театр адиректор Аслан 
Еныкь иажәақәа рыла, дара дыр-
цәыӡит абҵас иршьоз аиҳабы. Шьа-
луа Ҷыф-иҧа зегьы рзы дҩызан, 
дабын, дарӷьажәҩаны дрывагылан.

-Шьалуа Гыцба зн ык-ҩы нтә ате-
лехәаҧшрала дызбахьан акәымзар, 
лабҿаба дсымбацызт. Актиортә ҟа-
зара ала аҧсҭазаара ду ахь сшьаҿа 
анеихызга ауп раҧхьаӡа акәны уи 
данызба, саниабадыр. Ҳара асту-
дентцәа аҳәынҭуниверситет аҟ-
ны адагьы аҵара ахьаҳҵоз абри 
аҿартә театр аҟны акәын. Араҟа еи-
зон актиорцәа дуқәа зегьы. Ароуп 
дара ахьаҳбаз, иааигәангьы ҳахь-
рабадырыз. Реиҳараҩык алекциақәа 
иаҳзаҧхьон, аҧышәарақәа, асеми-
нарқәа раан иҳалатәан, ҳрыдыркы-
леит, иҳацхрааит, иҳавагылеит аӡәк 
иеиҧш зегьы. Хаҭала Шьалуа Гыцба 
идырра, уимоу аус ицура зыбзоура-
хаз аҧсуа ҳәынҭқарратә аҿар рте-
атр ахьаҧҵахаз ауп, избанзар иара 
дыҟан, аус иуан даҽа қалақьк аҟны, 
Тҟәарчалтәи атеатр аиҭашьақәыр-
гыларазы дышьҭын.

Есымша ҳгәырӷьаҵәа аҿартә те-
атр ахь ҳамҩахыҵуан, бзиа иаҳбон 
ҟазарала иҭәыз ауаа рылатәара, 
рзыӡырҩра, рыхәаҧшра. Ҳааиа-
анӡа ҩ-кварталк шыбжьоу есымша 
иҳаҳауан Аҧсны аҟазара зҽаҧ-
сазтәыз аусзуҩ, атеатри, акинои, 
ателехәаԥшреи ррежиссиор Миха-
ил Мархолиа ибжьы. Уи Софа Хын-
трыгә-иҧҳаи иареи лассы-лассы 
аҟазара иазкны ргәаанагарақәа 
еибырҳәон, еимаркуан-еиҿарку-
ан. Рыбжьқәа зынӡа иандухалак, 
«аимак-аиҿак азшәырха» ҳәа иб-
жьы рмаҷӡаны инарабжьеигон Шьа-
луа Ҷыф-иҧа. Даргьы ааизыӡырҩны 
реимак иааҟәыҵуан. Урҭ аамҭа бзи-
ақәа хашҭшьа ҳамам насыҧ зма-
ны уи иахаану зегьы, - истуденттә 
аамҭа дагәыланахаланы еиҭеиҳәон 
Аслан Еныкь. 

Иажәақәа рыла, аҿартә театр аҟ-
ны раҧхьаӡа акәны адрама агьама 
дзыркыз Шь. Гыцба иоуп. Уаҟа ре-
жиссиорк иаҳасаб ала аусура дана-
лага иқәиргылеит Д. Гәлиа идраматә 
ҩымҭа «Анаурқәа» иалхыз аспек-
такль. Аҭаацәа раб Гәдым ирольгьы 
иара иоуп баҩхатәра дула иназы-
гӡаз. Атеатр аилазаараҿы ихәма-
руаз, иахьагьы аус зуа актиорцәа, 
Аҧснытәи аҳәынҭуниверситет афи-
лологиатә факультет «актиортә ҟа-
зара» аҟәша аушьҭымҭацәа роуп, 
раҧхьаӡа акәны аусура иалагеит 
Софа Агәмааҧҳа напхгара зылҭоз 
атеатр «Аамҭа» аҟны.

- Арепетициақәа раан, ҳәарада, 
умгәамҵыр ауам, иара ҭеиҭыҧшла 
дыџьбароушәа дыҟан, ибжьы ана-
аҭирҟьоз даара ҳицәшәон Со-
фа Хынтрыгә-иҧҳа лаасҭа. Аха 
ҟазшьала урҭ еидукылозар, иара 
оумашәа игәы ҧшқан. Арепетициа 

ашьҭахь аӡӷабцәа рахь ихы нарханы 
«Сыҷынраа, шәгәы нсырхама?», ҳәа 
ибла ҭраа днарҿаҧшуан. Иҭеиҭыҧш 
аӷлам еиҧш дшыҟаз аҟараҵәҟьа 
игәы ҧшқан. С. Агәмаа лакәзар, анык 
леиҧш ҳлааӡеит, ҳаҩнуҵҟала ҳзе-
иҧшраз лдыруан, ларгьы даҳдыру-
ан, ҳлышьцылахьан, Шь. Гыцба уи 
аҟара дҳаздыруамызт аҟнытә, Софа 
лҟны ҳашшлон зны-зынла дыџьба-
роуп  ҳәа, аха аиашазы алеишәа ҳәа 
уҳәозар, лара ллеишәа абанӡаџьба-
роу иара иаасҭа. Иарбан усураза-
алак агәамҵра ахьацым ыҟам, аха 
иара илан убри аҩыза аҟазшьа ҷы-
да, игәамҵрақәа зегьы рыхәаҽышьа 
идыруан, даӷьны жәа хьанҭак иҳәо 
ҳмаҳацызт, хрыжь-хрыжь аҭагы-
лазаашьа ириашон. Иман ихатә 
гәамҵшьа. Уи ҧсабарала иҟазар 
акәхап. Шьалуа даара ауаҩра илан. 
Абра – ааигәа дынхон. Ҳрепети-
циақәа рышьҭахь «амла шәакуеит, 
шәаала акраҳфап», ҳәа иҩны ҳи-
маны дцон, ҳхала зегьы ҳаицхы-
рааны, ҳаҩны ҳаҟоушәа ҳафатә ҳар-
хион, акреицаҳфон, дҳалабжьон, 
ҳиааӡон, иаҳзеиҭеиҳәон аҧсҭаза-
аратә ҧышәа имаз ала ҳаҧхьаҟа 
иаҳҿагылараны иҟоу ауадаҩрақәа 
ртәы, «уажә макьана имариоушәа 
жәбоит, аха егьарааны шәкыднаҟьа-
раны иҟоуп, уи шәазыхиазар ауп» 
ҳәа ҳаиҳәон», - иҳәеит Аслан Еныкь. 

Иажәа иацҵо дазааҭгылеит аре-
жиссиор дырҵаҩызар шахәҭоу. Уи 
агәра диргеит Шьалуа. Иара иқәир-
гылоз аспектакльқәа ржанр еиу-
еиҧшымызт, адрама агьама ана-
адирклак ашьҭахь акомедиа, уи 
ашьҭахь даҽакы.

- Актиор илоу аҟазара иара ихаҭа 
издырӡом, уи илазцәцәаауа аре-
жиссиор иоуп, гәыкала зус бзиа из-
бо арежиссиор, убас дыҟан Шьа-
луа. Иҳаду иџьабаа даара ирацәоуп. 
Исгәалашәоит, урҭ аамҭақәа рзы 
афинанстә лшара ҳамамызт аде-
корациақәа рыҟаҵаразы уи знапы 
алакыз ауаа рааҧхьара, мамзар-
гьы асценатә маҭәақәа рыӡахра 
уҳәа. Зегьы ҳара ҳнапала акәын 
ишыҟаҳҵоз. Убри аан Шьалуа Ҷыф-
иҧа шьыжьынӡа ҳус ҳахьынӡаҿу 
дҳадгылан, ҳхәы ааигон, ихадоу 
афырхаҵа ироль назыгӡоз «аҩ-
ныҟа дшәышьҭы, иҧсы ишьаро-
уп» иҳәон, аха абас шаҳҳәоз иа-
ацәылашон. Ауаҩы иҟазара ажәҩан 
аҟынӡа инаӡо иҟазаргьы, егьа ды-
профессионалзаргьы ауаҩра ана-
цым, уи дгьамадоуп, аусеицура уа-
даҩхоит.  Ҳара ҳҭаацәа ҳархылҵит, 
ашкол ҳахьынӡаҭаз ҳрааӡеит, аха 
уи ашьҭахь ҳааӡара, ҳашьақәгыла-
ра, ҳауаҩхара зыбзоуроу Шь. Гыц-
ба, С. Агәмаа, М. Мархолиа, А. Ҭаниа, 
Хә. Џьопуа уҳәа роуп. Ҳрыгәҭылак-
ны ҳрааӡеит, доуҳала ҳдырбеиеит,  - 
иҳәеит аҿартә театр адиректор.

-Иқәра ҳахьҵәыуам, аха да-
хьҳагхаз даара ҳгәы ҳахьуеит. Ҳза-
нааҭ ҷыдарас иамоу харкы бызшәа-
ла акәымкәа аиаша уазҳәо ауаҩы 
иоуп иуҭаху. Шьалуа Ҷыф-иҧа иб-
зиоуп иҳәазар, уи ииашаны ибзи-
аҵәҟьоуп ауп иаанагоз. Игәра ҳгон. 
Уи аӡбахә уҳәозар, агәрагара иар-
бан коллективзаалак иҟазароуп, уи-
моу аҭаацәара рҿгьы. Ҳара коллек-
тивҵас акәымкәа, ҭаацәак еиҧш 
ауп зегьы ҳшеизыҟоу, ҳтеатр хшла 
икәабоуп уҳәар алшоит, убри аҟара 
ацқьара, аилибакаара ҳалоуп. Аусура 
анаҩс еиуеиҧшым аныҟәарақәа ро-
ума, аныҳәқәа рҧылара аума, иар-
банзаалак, иахьакәзаалак излалшо 
ала ҭаацәала ҳаицуп. Досу рхәыҷқәа 
ҳтеатр ахыбраҟны ирызҳаит, зегьы 
ибзиаӡаны ҳаибадыруеит, ҳагәра 
еибагоит, - лҳәеит аҵыхәтәан Софа 
Хынтрыгә-иҧҳа.

Аиашазы, ас еиҧш ауаа уан-
рыҿцәажәо доуҳала ухаҭагьы убе-
иахоит. Шь. Гыцбеи С. Агәмааи атеатр 
артистцәа ирыларааӡеит апатуе-
иқәҵара, абзиабара, аидгылара. 
Агәра згоит аиҳабыратә абиҧара 
аиҵбацәа ирырҭаз зегьы  абиҧа-
рала ишеимырдало. 

Елиа Ҵышәҧҳа        

Викториа Гогиа, ателемедицинатә 
центр анапхгаҩы, рыӡбахә лҳәеит 
ацхыраара зырҭахьоу ачымазцәа.

«Февраль 20 инаркны 21 азынӡа 
ахҭыс хьанҭақәа ааба рганахьа-
ла авидеоконференциақәа ааба 
мҩаԥаагахьеит, иҳаухьеит амеди-
цинатә лкаақәа 11», – лажәа хлыр-
кәшеит лара. 

Иара убас Урыстәыла агәабзиа-
рахьчара аминистр Михаил Мураш-
ко даҭааит Аҟәа, Ахәыҷтәы республи-
катә хәышәтәырҭа ахьдыргыло аҭыԥ. 
Уи дыргылоит Аԥсны асоциал-еконо-
микатә рҿиара Аинвестициатә про-
грамма инақәыршәаны. 

Уажәнатә имҩаԥыргахьеит абарҭ 
аусурақәа: еимыхуп рхы иадмырхәоз 
ажәытә хыбрақәа, аҵакыра арыцқьа-
разы аусурақәа нагӡоуп, фымцала 
аиқәыршәаразы аусурақәа хыркәшо-
уп, аанда ҟаҵоуп, ахыбра ауасхыр 
ашьҭаҵаразы аусурақәагьы налаҵа-
ны. 

Ахәышәтәырҭа ахархәарахь рыҭа-
ра азгәаҭоуп 2026 шықәсазы. Фи-
нансла аиқәыршәаразы азеиԥш 
лимит – 651, 9 миллион мааҭ. Иаҵа-
накуеит 10 850 метрԥшьркца. 

Аҵыхәтәаны Михаил Мурашко 
ажурналистцәа рызҵаарақәа рҭак 
ҟаиҵеит.

Урыстәылатәи атәылауаҩра змоу 
Аԥсны атәылауаа лассы-лассы Уры-
стәылан дара амедицинатә цхыраара 
рзыҟаҵаразы иҟоу ахыхь адокумен-
тқәа рцәыргара дҵаны иқәдыргы-
лоит. Аԥсны аиԥш, Урыстәылангьы 
хәыда-ԥсада амедицинатә маҵзу-
рақәа ԥықәсларада риура алым-
шаӡои ҳәа азҵаара аҭакс, Михаил 
Мурашко иазгәеиҭеит ус еиԥш иҟоу 
ацхыраара шрырҭауа, 2024 шықәса-
зы Урыстәыла атәылауаҩреи хымԥа-
датәи амедицинатә ԥгаԥса аполиси 
змоу 8000-ҩык ачымазцәа Урыстәы-
латәи амедицинатә усҳәарҭақәа 
ацхыраара шрырҭаз, аха аминистр 
дақәшаҳаҭхеит амедицинатә цхы-
раара рыҭара иазку ахәҭақәак аиҭа-
рыхәаԥшра шаҭаху. 

«Урыстәылатәи Афедерациеи Аԥс-
ны Аҳәынҭқарреи реиқәшаҳаҭраҿы 

иарбан ицәырыргаша адокументқәа 
реиқәыԥхьаӡа. Убри асиа арҽеирақәа 
алагалатәуп, идырбалатәуп ҩ-доку-
мент заҵәык – апаспорти хымԥадатәи 
амедицинатә ԥгаԥса аполиси. Иахьа-
зы абри аиқәшаҳаҭраҿы иуԥылоит 
апенсиатә фонд иамадоу адокумен-
тқәагьы. Абри аҟнытә, сгәы иаанагоит, 
азеилибамкаара уаҳа иҟамларц азы 
аиқәшаҳаҭра арҽеирақәа алаагало-
ит», – иҳәеит Мурашко. 

Михаил Мурашко дазааҭгылт 
Урыстәылатәи аҳақьымцәа Аԥсны 
имҩаԥырго ашколхәыҷқәа инарҭбаа-
ны ргәаҭара. Иахьазы 1800-ҩык ина-
реиҳаны ахәыҷқәа ирыхәаԥшхьеит. 
Аус руеит ԥшь-бригадак. Иҟоу ахыхь 
иааргахьеит ҷыдала еибыҭоу авто-
машьынақәа ҩба. 

Урыстәыла агәабзиарахьчара Ами-
нистрра ахада ҷыдала иаҵишьит 
агәаҭараан ишаарԥшыз дарбанза-
алак ахԥатәи ахәыҷы амедицинатә 
хәаԥшра шиҭаху, ахәыҷқәа жәпаҩык 
иҵегьы аҩаӡара ҳаракы змоу аспеци-
алистцәа рабжьгарақәа ишырзыԥшу. 

Абри апроблема аҭыԥ ақәҵара 
иацхраауеит ааигәа иаарту ателеме-
дицинатә центргьы, уи иалнаршоит 
иаарласны абжьгарақәа риура.

«Убри аҩыза ателемедицинатә 
центр ду Москва аус ауеит. Уи Уры-
стәыла иналукааша аклиникақәа 
зегьы ирымадоуп. Абас еиԥш иҟоу 
аиҿцәажәарақәа мҩаԥган ареспубли-
катә хәышәтәырҭа ашьаҭала», – иҳәе-
ит Мурашко, иагьациҵеит агәаҭареи 
апрофилактикатә хәаԥшрақәеи ина-
рықәыршәаны алшарақәа шыҟало 
иҵегьы аҩаӡара ҳаракы змоу аспе-
циалистцәа рганахьала ачымазцәа 
рыцхрааразы. 

Урыстәылатәи аспециалист-
цәа ралахәра инамаданы, Аԥс-
ны ахәышәтәырҭақәа зыхә ҳараку 
ашьақәгылақәа рҭахуп. Михаил Му-
рашко иҳәеит Аԥсны агәабзиарахь-
чара Аминистрразы ангиограф шы-
рыԥшааз. Иазгәеиҭеит амедицина 
еиуеиԥшым аусхкқәа рганахьала уи 
аппарат даара ишаҭаху, иаҳҳәап акар-
диологиа, агинекологиа, аонкологиа 
уҳәа рҟны.

«Амалқәа арбоуп, иалҳаԥшаахьеит 
аспециалистцәа ирҭаху аппарат амо-

дельқәа. Раԥхьаӡа игыланы, ангио-
граф – ари агәы-датә чымазарақәа, 
аинфаркт зыхьхьоу ачымазцәа ры-
цхраароуп изызку. Иаабоит асеиԥш 
иҟоу атехника Аԥсны ишыҟам», – иаз-
гәеиҭеит иара.

Урыстәылатәи Афедерациа Ами-
нистрра ахада иҳәеит хаҭала ишгәе-
иҭо ашьақәгыла ықәдыргылараны 
иахьыҟоу. 

Ахәыҷтәы хәышәтәырҭа аргылара 
иазкны азҵаара иҭан уи аҵыхәтәа-
нынӡа анагаразы алшарақәа азхо-
ма, аҭыԥантәи амедицинатә кадрқәа 
рҵарадырра ашьҭыхразы усмҩаԥ-
гатәқәак арбома ҳәа.

Мурашко агәра диргеит ангио-
граф аиԥш, ахәыҷтәы хәышәтәырҭаз-
гьы аԥарақәа шоурышьҭхьоу, ар-
гыларатә усурақәа шымҩаԥысуа. 
Иаҵишьит ахәыҷқәа рыԥсҭазаареи 
ргәабзиареи реиқәырхаразы ҳа-
амҭа иақәшәо проектк аҳасабала 
ахәыҷтәы хәышәтәырҭа ибзиоуп ҳәа 
шахҳәаау.

Урыстәыла агәабзиарахьча-
ра аминистр иазгәеиҭеит амедици-
натә усзуҩцәа рҵарадырра ашьҭы-
хра акырӡа шаҵанакуа. Уи хықәкыс 
ишьҭыхны Аминистрра аҽазышәа-
рақәа аднакылоит дистанциала аҵа-
радырразы алшарақәа раԥҵара. 

«Иаԥҵоу алшарақәа иалдыршоит 
иналукааша аспециалистцәа рлекци-
ақәа рзыӡырҩра. Шықәсқәак раахыс 
убарҭ алшарақәа ҳхы иаҳархәоит», – 
иҳәеит аминистр.

Иара убас уи иаликааит Ареспуб-
ликатә хәышәтәырҭа аполиклиникатә 
ҟәшаҿы хықәкыла Ҟәбантәи амеди-
цинатә университет аусура атәы. Асе-
иԥш иҟоу аусқәа ус баша ачымазцәа 
аицрыхәаԥшра акәӡам, араҟа рҵара-
дырра шьҭырхуеит. 

Мурашко иҳәеит, апандемиа 
аангьы, иахьагьы Урыстәылантәи 
хыԥхьаӡара рацәаҩыла аҳақьым-
цәа аԥсуа ҳақьымцәа ишрыцхраауа.

«Араҟа иааиԥмырҟьаӡакәа аус 
руеит Урыстәылантәи аспециалист-
цәа. Амедицинатә усҳәарҭақәа рыб-
жьара аизыҟазаашьақәа рырҿиара – 
ари еиԥымҟьо, еснагь хшыҩзышьҭра 
ззаауа мҩоуп, еидгылароуп,  еицхы-
раароуп», – иҳәеит иара. 

Михаил Мурашко Аԥсны даҭааит
(Алгарҭа)

«Аиааира адәыӷба»–Аҟәа

 d Февраль 23 рзы Аҟәа, 
адәыӷбатә станциаҿ иаакыдгы-
леит Аџьынџьтәылатә еибашьра 
Ду 80 шықәса ахыҵра иазку иу-
никалтәу «Аиааира адәыӷба». 
Адунеи зегьы аҟны ари аҩыза 
адәыӷба уаҳа џьаргьы иуԥылом.  
Уи аҩнуҵҟа иҟоуп ацәа иалху 
ахаҿсахьақәа рыла ишьақәгылоу 
еиҭаҵуа ацәыргақәҵа.

 Адәыӷба актәи авагон аҟны 
ацәыргақәҵа хацыркуп Аԥснын-

тәи Аџьынџьтәылатә еибашьра 
Ду иалахәыз ирызку анҵамҭақәа 
рыла, анаҩстәи авагонқәа рҟны 
– аибашьра раԥхьатәи амшқәа 
инадыркны Аиааира Ду амш аҽ-
нынӡа аибашьра ахронологиа. Аҭа-
аҩцәа рыблақәа рҿаԥхьа ииасуеит 
аибашьра Ду ауааԥсыра ирыхнагаз 
аџьамыӷәа цәгьа атәы аазырԥшуа 
ахаҿсахьақәа. 

Хаҭала ари ацәыргақәҵа збарц 
иаҭааз сыруаӡәкуп. Аиаша шәасҳәап, 
уцәа уҭанарӡыӡоит. Зылаӷырӡ мааз  
маҷҩуп. Ацәыргақәҵа баны адәыӷба 
уанҭыҵлак, убри аҩыза ацәанырра 
узцәырҵуеит аибашьра Ду хаҭала 
блала иубазшәа. 

Авагонқәа доусы рҟны ицәыр-
гақәҵоу ахаҿсахьақәа ирымоуп 
рхатәы ҭоурых. Раԥхьа уи аатуеит 

аибашьра иалагаанӡа ауааԥсыра 
хьаада-баада, игәырӷьаҵәа адәыӷба 
иақәтәаны амҩа иахьықәу ала. Уб-
ри аан ацәыргақәҵа збарц иаҭааз 
ауааԥсыра ирырҭаз арҳагақәа ры-
ла ирзеиҭарҳәоит аҭоурых. Анаҩс 
аибашьра ианалагаз амш. 

Еиҭаҵуа ари ацәыргақәҵаҿы 
ахәаԥшҩы иԥылоит ихы инаркны 
ишьапаҟынӡа деилызшьаауа, лабҿа-
ба иубошәа иҟоу ахҭысқәа. Уи рыз-
куп аибашьра адәаҿы имҩаԥы-
суаз ажәыларақәа. Иара убасгьы 
ахәышәтәырҭаҿы аҳақьымцәа 
ахәцәа рыԥсы аиқәырхаразы аԥҟа-
ра анымҩаԥырго. Зегьы реиҳа угәы 
ҿызкаауа акы акәны иҟоуп, атҟәацәа 
ирхыргоз аџьамыӷәацәгьа атәы 
ахьаарԥшу аҭыԥ. 

«Аиааира адәыӷба» Аҟәа ақалақь 
аҟны иҟазаауеит февраль 23 инар-
кны 25 рҟынӡа. Анаҩс – февраль 26 
рзы уи аанҿасуеит Гәдоуҭа ақалақь 
аҟны, февраль 27 рзы – Гагра. 

«Аиааира адәыӷба» ацәыргақәҵа 
збарц иаҭаауа 15-ҩык еидызкыло 
агәыԥқәа рыла аекскурсиа мҩаԥыр-
гоит аволонтиорцәа. Иааидкыланы 
аекскурсиа мҩаԥысуеит 40 минуҭ. 
Аволонтиорцәа ргәыԥ аиҳабы Вале-
риа Ревиакина излаҳалҳәаз ала, ари 
адәыӷба Урыстәылатәи Афедераци-
аҿы иахьымнеиц қалақькгьы ыҟам. 
Иара убасгьы инеихьеит Беларуси-
атәи Ареспублика.  Аиааира Ду амш 
маи 9 рзы «Аиааира адәыӷба» ҟало-
ит Москва ақалақь аҟны. 

Еиҭаҵуа ацәыргақәҵа

Шарида Торчуа

Асценаҿ зцәырҵра мрашәахәаз

Амиран Ҭаниа диижьҭеи – 90ш.

 d Арҿиаҩы  бзиа инапы зла-
кызаалак абаҩхатәра анимоу 
ижәлар рзы амрашәахәа даҩы-
зоуп. Актиор аниакәха,  ҷыдарак 
имазароуп иҩызцәа дызлары-
лыҷҷаауа амрахәага деиԥшха. 
Убасеиԥш иҟаз дыруаӡәкын 70-
тәи ашықәсқәа инадыркны Аԥ-
суа театр актиорцәа иаарылагы-
лаз актиор Амиран Владимир-иԥа 
Ҭаниа. 

Амиран Владимир-иԥа Ҭаниа 
диит  февраль 10, 1935 шықәсазы. 
Далгеит қәҿиарала Ш.Русҭавели 
ихьӡ зху Қарҭтәи атеатртә инсти-
тут. Аус иуан С.Ҷанба ихь зху Аԥ-
суа аҳәынҭқарратә драматә театр 
аҿы актиорс. Уи инаҷыдангьы да-
лахәын Аԥснытәи аҳәынҭқарратә 
филармониаҿ еиҿкааз  асатиратә 
миниатиурақәа ртеатр «Чарира-
ма», иара иакәын аханатә уи напх-
гара  азызуазгьы.

Абраҟа исҭахуп исгәаласыр-
шәарц асатиратә миниатиурақәа 
ртеатр «Чарирама», уи аамҭаз иа-
маз ақәҿиарақәа. Амиран Ҭаниа иа-
ра аамҭак ицаныз адраматә театр 

актиорцәа дуқәа Сергеи Сақаниа, 
Чынчор Џьениа, Хәыта Џьапуа Аԥс-
ны ахы-аҵыхәа бзиа еицырбахьан, 
«Чарирама» ақәгыларақәа рыма-
ны ирҭаауан ақыҭақәа. Хәаԥшҩык 
иаҳасабала исгәалашәоит урҭ 
рықәгыларақәа ныҳәа дук еиԥш    
ҳшазыԥшыз. Амиран Ҭаниа зегь 
реиҳа  иқәҿиаз асатиратә қәгы-
ларақәа ааӡаган, ауаҩы игхақәа, 
аԥсҭазаара  иацәтәымыз аҟазшьа 
бааԥсқәа ҿаԥнаҽуан. Урҭқәа зегьы  
имырхьааӡакәа иҩызцәеи иареи 
ичча-хәмаруа, аиумор аҵаҵо ауаа 
ирызнаргон. Ус баша акәмызт  ҳак-
тиорцәа бзиақәа рыхьӡи рыжәлеи 
еидкыланы изырҳәоз. Уи дара рҟа-
зара ҳаракы иабзоураны иаԥса-
хахьан.

Амиран Ҭаниа аԥсуа драматә 
театр  асценаҿы дыхәмархьан 30 
роль хада инареиҳаны: Д.Гәлиа 
«Анаурқәа» аҟны инаигӡон Гәдым 
ироль. М.Чамагәуа «Иван-аԥсуа», 
Генрих – «Аҳәынҭқар  ҟьантаз», 
Џь.Аҳәба «Ахьырхәра» – Алмысхан 
ироль, Гь.Гәыблиа «Сыбзиабара уа-

ра иуцуп» аҟны  Хобола.
Амиран Ҭаниа адрамтеатр аҿы 

адагьы, акино актиорк иаҳасаба-
лагьы ишьҭамҭа бзианы иаанижьит. 
Иара иҽҭихит 15 кинофильм рҿы. 
Афильм «Хҭырԥа шкәакәа» аҟны 
Шьаруан ироль наигӡон (Довженко 
ихьӡ зху акиностудиаҿы). «Иԥшьоу 
ажьира асаркьал» – Учардиа. Иара 
убас иҽҭихит афильм аепизодқәа 
рҿы «Сувенир», «Мамлиук» – Гру-
зиафильм иҭнахыз.

Актиор бзиа изын иҟам ароль 
маҷ, ароль ду. Иаҳгәалаҳаршәап 
Шь. Аџьынџьал иҩымҭа  «Амзаҿа 
ангыло» ала иҭырхыз акинофиль-
маҿы Амиран Ҭаниа дыхәмарит 
зегь реиҳа имаҷыз ароль Хапара 
ихаҿсахьа. Аха иара убри аҟынӡа 
ироль дагәыланахалан инаигӡе-
ит, ахәаԥшҩы игәаҵаҿы даанхеит 
ахаҿсахьа хадақәа днарываҟәало.

Аминиатиуратә́ сатиратә қәгы-
ларақәа «Чарирама» аҟнытә 
рықәгыларақәа ракәзар уаҟагьы 
Амиран Ҭаниа инагӡашьа, ихәмар-
шьа ахәаԥшҩы дзырччоз, насгьы 
дзырхәыцшаз, ахара дзырԥшу-
аз амч рыҵан. Игәра угон, есна-
гь ицәырҵра уазыԥшуан. Аԥсны 
жәлар рартист Софа Агәмаа, Ами-
ран Ҭаниа дылгәаларшәо илҳәо-
ит: «Атеатртә ԥсҭазаара имариам 
ԥсҭазаароуп, уи иацуп аиҿыхарақәа, 
аилибамкаара. 1985 шықәсазы ҳте-
атр аҟны имҩаԥысуаз аиҭакрақәа 
ирхырҟьаны, 1992-1993 шықәсқәа 
рынахыс аԥсуа театр аансыжьит, са-
ра инасышьҭархны даҟәыҵит Ами-
ран Ҭаниа, уи ааха ӷәӷәа иара изын, 
акыргьы игәабзиара ҵнашәеит»,– 
лыҩуеит Софа Агәмаа.

Атеатртә критик Светлана Қор-
саиа илҳәоит «Амиран Ҭаниа  ико-
медиатә қәгыларақәа инарҷыданы 
иҵаулаӡаз атрагедиатә хаҿсахьақәа 
ицааиуан. Иаагозар М, Лакрба 
«Асас» аҟны аб ироль хада наигӡон. 
Зԥа дыршьыз Цыгә Ҳанашә, ацәгьа-
уҩы – исас диҵәахуеит, нас амҩа 
ирбаны доуижьуеит. Актиор ду илир-
шеит абри атрагедиа ду аарԥшра». 
«Амиран Ҭаниа – иҟамзаара даа-
ра ҳтеатр ианыԥшуеит, «иузымԥ-
сахуа ауаҩы дыҟам» ҳәа ирҳәо са-

ра сзақәшаҳаҭхом. Амиран Ҭаниа 
аӡәгьы дизыԥсахуам»,– лҳәоит Со-
фа Агәмаа.

Аҟазара ду аазырԥшуаз актиор 
Амиран Ҭаниа асценаҿы ихәмарра 
анаҩсангьы  ашәаҳәараҿгьы, акәа-
шараҿгьы дрылукаауан. Иара дыру-
аӡәкын аԥсуа жәлар рхореографи-
атә музыкатә фольклор иҵауланы 
издыруаз.

Амиран Ҭаниа – актиор бз-
иа , ауаҩ гәыҭбаа иԥсҭазаара аҵ-
ыхәтәантәи ашықәс азы аус иуан 
Аԥснытәи аҳәынҭқарратә универси-
тет аҿы, астудентцәа «Актиортә ҟа-
зара» амаҭәар дырзаԥхьон, иазыҟа-
иҵон актиорцәа итеатр  гәакьазы.

Амиран Ҭаниа иҟазара ҳаракы, 
иџьабаақәа зегьы азгәаҭаны Аԥсны 
атәыла ахадара  рықәҵарала ихҵо-
уп «Аԥсны жәлар  рартист» ҳәа ахьӡ 
ҳаракы, иара убас Аԥсны зҽаԥсаз-
тәыз акультура  аусзуҩы ихьӡгьы 
иҽаԥсеитәхьан. Ажәлар рыбзиа-
бара ҟазарыла  зҽаԥсазтәыз ак-
тиор Амиран Ҭаниа игәалашәара 
мрашәахәаҵас еснагь иҳацзаауеит.

Наира Сабекиа

Гәдоуҭатәи 
ажәабжьқәа

 d Жәабранмза 19 рзы Гәдоуҭа 
араион Ахадараҟны араион ахада 
Валери Аҩӡбеи Иарославтәи аму-
ниципалтә раион ахада Николаи 
Золотникови русуратә еиԥылара 
мҩаԥысит. 

Аиԥылараҿы Валери Аҩӡба 
инарҭбааны дазааҭгылеит аҩ-раи-
онк еидызкыло, акыр шықәса зхыҵуа 
ирыбжьоу аизыҟазаашьақәа. Иара 
убасгьы, иазгәеиҭеит Урыстәылатәи 
Афедерациа адгылареи ацхыраареи 
ирыбзоураны ишмаҷым Гәдоуҭа 
араион аҿы еиҿкаау, еицырзеиԥшу 
аԥшьгарақәа. Урҭ рхыԥхьаӡараҟны 
иҟоуп В. И. Ленин ихьӡ зху ақалақь-
тә парк аҿы игылоу Аџьынџьтәылатә 
еибашьра Ду аан иҭахаз аибашьцәа 
ирызку абаҟа аиҭашьақәыргы-
ларазы ишымҩаԥгаз аусурақәа. 
Анаҩс, ишазԥхьагәаҭоу лаҵарамза 
9 рзы Аиааира амш аҽны ателецҳа 
ахархәарала, апроект "Ҳҭаацәаратә 
гәалашәаратә шәҟәқәа" амҩаԥгара. 
"Ҳара Урыстәыла ду акыршықәса 
рыҩнуҵҟа ацхыраареи адгылареи 
ахьҳарҭо азы иҭабуп ҳәа раҳҳәо-
ит. Ишаадыруа еиԥш, ааигәа Аԥс-
ны даҭааит Урыстәыла Афедерациа 
апрезидент иусбарҭа аиҳабы ак-
тәи ихаҭыԥуаҩ Сергеи Кириенко. Уи 
иабжьгарала Аԥсны ашколқәа ав-
тобусқәа рзоужьын Ҳара ҳхәыҷқәа 
рзы ари ҳамҭа дууп, гәыкала ҭа-
буп ҳәа раҳәаны иҳадаҳкылеит» - 
ҳәа азгәеиҭеит Валери Аҩӡба. Ни-
колаи Золотников Валери Аҩӡба 
иҟаиҵаз адкылара ҭабуп ахиҳәаа-
ит, анаҩстәи русеицура есааирагьы 
аҳәаақәа шарҭбаало даҽазныкгьы 
ишьақәырӷәӷәо..

***
Жәабранмза 12 рзы Примор-

сктәи актәи абжьаратә школ аҟ-
ны имҩаԥысит ахәыҷтәы спорттә 
хәмарратә комплекс аартра.

 Акомплекс ашьақәыргылара 
ибзоуроуп Адыгеиа Ареспублика 
ахада Мураҭ Кумпилов. Уи аҭыԥ 
еиднакылоит еиуеиԥшым аспорт-
тә хырхарҭақәа: ашьапылампыл 
маҷ, анапылампыл, амҵәышәам-
пыл уҳәа ахәмаррақәа ахьалырша-
хо. Приморск ақыҭа ахада Леуар-
са Матуа ишазгәеиҭаз ала, ас еиԥш 
иҟоу апроект аус адыруларц ргәы 
иҭеижьҭеи акрааҵуан, аха амам-
заара иахҟьаны иахьа уажәраанӡа 
ирзышьақәыргыломызт. Ааигәа ар-
гыларақәа рхырқәшамҭазы При-
морсктәи ашкол иаҭааит Урыстәы-
ла ахада иусбарҭа аиҳабы актәи 
ихаҭыԥуаҩ Сергеи Кириенко, уи ди-
цын Урыстәыла Афедерациа аҵара 
аминистр иабжьгаҩ Владимир Же-
лонкин. Аспорт хәмарратә комплекс 
аартрахь ааԥхьара рыман Гәдоуҭа 
араион ахада Валери Аҩӡба, Гәдо-
уҭа араионтә еизара ахантәаҩы 
Валери Малиа,  Аԥсны аҵара ами-
нистр Инал Габлиа, Гәдоуҭа араион 
аҵара аҟәша аиҳабы Адамыр Ҳа-
разиа, Афон ҿыц ақалақь ахада Ҭе-
мыр Оҭырба, иара убасгьы ақыҭа 
арҵаҩцәа, аҵаҩцәа, анхацәа. 

«Приморск ақыҭа иқәынхо 
зегьы, асасцәа, ишәыдсныҳәалоит 
иахьатәи амш. Ари аҩыза аҳамҭа 
дуӡӡа ҳашьцәа адыгаа иаҳзыҟарҵаз 
пату ақәҵатәуп. Сгәыӷуеит ари 
ашҭаҿы ахәмарратә еицлабрақәа 
шымҩаԥгахало. Ҳаԥхьаҟа Урыстәы-
лантәи, раԥхьа инаргыланы ады-
гаа ҳашьцәа,Ҟабарда уҳәа егьырҭ 
ареспубликақәа рахьтә ааԥхьара 
раҳҭалап, еиуеиԥшым аолимпиа-
дақәа мҩаԥаагалап» -  иҳәеит Инал 
Габлиа. Аусмҩаԥгатә аҟны ахәаԥш-
цәа рҿаԥхьа иқәгылеит ахәыҷтәы 
акәашаратә анасамбльқәа «Ас-
сир», «Максимум», иара убасгьы 
ашколхәыҷқәа ажәеинраалақәа 
ирыԥхьеит.

Саида Ҳаразиа

Аспорт адунеи 

 d Ажьырныҳәамза анҵәамҭа-
зы ҳауаажәларра  иазгәарҭеит 
аҳәынҭқарратә  усбарҭақәа ҩба 
риубилеитә рыцхәқәа. Аҳәынҭқар-
ратә информациатә маҵзура Аԥс-
ныпресси, Аҿари аспорти русқәа 
рзы аҳәынҭқарратә Еилаки 
ирхыҵит 30 шықәса. 

Урҭ аҩбагьы еицаԥҵан  мышкы, 
аибашьра ашьҭахьтәи зегь реиҳа 
ихьанҭаз аамҭақәа рзы,  раԥхьатәи 
ахада Владислав Арӡынба иусԥҟала. 
Владислав Григори-иԥа, ибзианы еи-
ликаауан аспорт  аҿиара иааннакыло 
аҭыԥ. Убри аҟынтәи иагьа аамҭақәа 
уадаҩзаргьы игәыгәҭажьны иаа-
нижьуамызт. Иара даара дазҿлымҳан 
еиҵагыло абиԥара аспорт радыԥхьа-
лара, агәыбылра дыркра иҳәоит, Ра-
фаель Амԥар, аибашьра ашьҭахьтәи 
аамҭақәа игәаларшәо.

Иреиҳаӡоу аспорт ареспубликатә 
школ адиректор, Аԥсны ашьапы-
лампыл азы зҽаԥсазтәыз азыҟаҵаҩ, 
Аԥсны абҩарҵәыреи аспорти рзы 
зҽаԥсазтәыз аусзуаҩ, ҳазҭоу аамҭа-
зы Аҿари аспорти русқәа рзы Аҳә-
ынҭқарратә Еилакы ахантәаҩы 
ицхырааҩ, Леон иорден занашьоу 
Рафаель Ампар, ари аҳәынҭеилакы 
анаԥҵаз раԥхьатәи амшқәа инадыр-
кны  иахьа уажәраанӡа уаҟа ус иуеит. 
Иара иажәақәа рыла аспорт  уамашәа 
иааџьаушьаратәы аԥсуаа ирыцааиу-
еит. Избан акәзар, абҩарҵәыреи ас-
порттә хәмаррақәеи аԥсуа жәлар 
ирдыруеижьҭеи акрааҵуеит.  Аҭо-
урыхтә хыҵхырҭақәеи археологиатә 
ԥшаарақәеи раан иҟаҵаз аартрақәа 
ишышьақәдырӷәӷәо ала, абҩарҵәы-
ра  аелементқәа аибашьратә 
ԥышәаҿгьы хархәара рыман. Уи 
инаҷыданы, есыҽнытәи аԥсҭазаа-
раҿы, аҿар рааӡараҿы ихымԥадатә-
ны ирыԥхьаӡон. Ажәытәан, аԥсуаа 
аҵак ду арҭон аҿар рыӷәӷәара, ҭе-
иҭыԥшла инаӡааӡоу, цәеижьла иӷәӷәоу 
агәымшәарагьы илоуп, дагьеилҟьоуп, 
избанзар имчқәа дрықәгәыӷуеит ҳәа 
иԥхьаӡан.  Рафаель Амԥар игәаанага-
рала, аԥсуаа генетикала аспорт иазҟа-
зоуп, аха аҿар уи бзиа иахьырбо ма-
цара азхаӡом, алшарақәагьы ыҟазар 
ауп,  ргәы зыцԥыҳәо аспорт ахыр-
харҭала аҽазыҟаҵаразы.

30 шықәса раԥхьа, 1995-тәи 
ашықәс анҵәамҭазы, Аконституциа 
анрыдыркыла ашьҭахь, Аҳәынҭқарра 
раԥхьатәи ахада, аминистрцәа реи-
лазаара аилазаашьазы аусԥҟа инапы 
аҵеиҩит. Уахь иаҵанакуан абҩарҵәы-
реи, аспорти, аҿар рполитикеи рзы 
аилакгьы. Аиҿкаара ахаҭа уазааҭгы-
лозар, усҟанҵәҟьа иаԥҵан ҳәа аҳәара 
гхахоит, избанзар, иара аибашьраан-
гьы иҟан, аусгьы ауан иҳәоит Рафа-
ель Амԥар.  «Изгәалашәо маҷзаргьы,  
ахҭыс ахаҭа ыҟан. Аибашьра цон, 
аха ҳҳәынҭқарра аҿар рызҵаарақәа 

ирызхәыцуан. Ҳаспортсменцәа Аԥс-
ны анҭыҵ имҩаԥысуаз аспорттә еиц-
лабрақәа рыҽрыладырхуан.  Усҟан 
аилак напхгара азҭоз  ауаа, иналука-
аша спорттә усзуаҩцәан. Дара  рыб-
зоурала ҳспортсменцәа атәыла анҭыҵ 
имҩаԥысуаз ачемпионатқәа  ры-
лахәхара алыршахеит», иҳәеит Ра-
фаель Амԥар.  

Аибашьраани, уи ашьҭахьтәи 
ашықәсқәеи рзы аилак наԥхгара 
аиҭон Валери Андреи-иԥа Логәуа –
Аԥсны аспорт арҿиара иазааԥсахьаз, 
зыԥсҭазаара зегьы аҿар рааӡара иа-
зызкыз, илшоз зегьы ҟаиҵон аспорт 
аусхк гәыгәҭажьны иаанымхарц азы. 
Уи инаҩс Валери Иван-иԥа Делба, Ва-
лери Чынчор-иԥа Барцыц, арҭ ауаа 
аԥсуа спорт аҭоурых аҿы наунагӡа 
зышьҭа нзыжьыз роуп ҳәа азгәеиҭо-
ит иҩызцәа еиҳабацәа игәаларшәо 
Рафаель Амԥар.

Аибашьра ашьҭахь ама териалтә-
техникатә база еилабганы иҟан. Ша-
махамзар Аԥсны аспорттә обиек-
тқәа зегьы ааха ӷәӷәа роуит, аиҿкаара 
ахаҭагьы ауаа разымхаразы ахыб-
галара иаҿын. Аибашьра анеилга 
раԥхьатәи ашықәсқәа рзы иҵарны 
иқәгылан азыҟаҵаҩцәа разымхара 
азҵаара. Ауадаҩрақәа шырацәаз-
гьы ааԥсарак ҟамҵаӡакәан  аусура 
мҩаԥысуан. Аҳәынҭқарра раԥхьатәи 
ахада хаҭалатәи ахылаԥшра аиҭон 
аспорт. Иара ибзиаӡаны еиликаауан  
аҳәынҭқаррра аҿиара азҵаараҿы уи 
инанагӡо ароль. Атәыла ԥхьаҟатәи 
аԥеиԥш азы абҩарҵәыреи аспор-
ти шаҟа аҵак ду рымоу ҳасаб азуны, 
усҟан зылшарақәа зынӡа имаҷыз, 
аибашьра иалҵыз аҳәынҭқар-
ра анапхгара ирылшоз еигӡомызт . 
«Егьырҭ зегьы раасҭа еиӷьны иҿион 
ашьапылампыл. Аибашьрашьҭахь-
тәи ашьапылампылазы  раԥхьаӡатәи 
ачемпионат мҩаԥган , 1994 шықәса 
рзы. Рафаель Амԥар иажәақәа рыла 
уи хҭыс дуун, акыр аҵанакуан аспорт-
сменцәа реиԥш азыҟаҵаҩцәа рзгьы. 
«Даара ирацәоуп иугәалауршәаша. 
Иахьатәи аҭагылазаашьеи, алша-
рақәеи усҟантәиқәа ианрыдыскыло 
еилыскаауеит аспорт аҿиара знапы 
ианыз ауаа шаҟа  гәыла иӷәӷәаз, из-
банзар, убри аҟара ирацәан аԥын-
гылақәа рхыԥхьаӡара. Иҟан аамҭак, 
ахацәа аҳәаа ианзахымҵуаз, аспорт-
сменцәа ирыцҵаны азыҟаҵаҩцәа 
рзышьҭӡомызт, аха ахацәа аныр-
мышьҭ,  азыҟаҵаҩцәа аҳәса ҳҿар 
ирыцны Урыстәыла иахьаҵанакуа 
аицлабрақәа зегьы рахь ицо иалге-
ит, абасала ари азҵаарагьы аӡбашьа 
ԥшаан. Аспорт иазааԥсахьаз Валери 
Логәуеи Валери Делбеи Аԥсны анҭыҵ 
аспорттә дунеи аҿы даара иҭбаау 
хаҭалатәи аимадарақәа  рыман, на-
сгьы Асовет аамҭазы аԥсуа спорт зегь 
реиҳа иӷәӷәоуп ҳәа иалыркаауан, уи 
ахыԥшагьы цхыраагӡан ҳара ҳзы», 
иҳәоит Рафаель Амԥар.

Ҩнызқьтәи ашықәсқәа рала-
гамҭазы Аԥсны аспорт мҽхакыҭбаала 
аиҭаҿиара иалгеит. Азыҟаҵаҩцәагьы 
рхыԥхьаӡара акырынтә еизҳаит. Ас-
порттә хырхарҭа хадақәа- акарате, 
асамбо, абокс, иара убасгьы егьырҭ 

ақәԥара хкқәа зегьы  рыҽдырҭбаа-
ит. Араионқәа рҿы  иаадыртит  асек-
циақәа, ашколхәыҷқәа алшара роуит  
еиԥҟьарада рҽазыҟарҵалартә еиԥш. 
Даҽаганкахьала, аҳәаанырцәтәи аиц-
лабрақәа зыҽрылазырхәуаз ҳҿар 
аиааира дуқәа ргон. Ааӡаҩцәа рааԥ-
сареи, аҳәынҭқарра анапхгара аспорт 
иадырҵоз агәыӷреи алҵшәақәа аар-
го иалагеит.  

2005 шықәа рзы, Аԥсны аҩбатәи 
Ахада Сергеи Багаԥшь иусԥҟала Ра-
фаель Амԥар аҿари аспорти русқәа 
рзы Аҳәынҭқарратә Еилакы ахан-
тәаҩыс дҟаҵан. Уи амаҵураҭыԥ аҿы 
иара аус иуан 2011-тәи ашықәс 
анҵәамҭанӡа.  «Аԥсны ахьԥшымра 
азхаҵара ашь ҭахь аҭагылаза-
ашьақәа даҽакхеит. Уажәшьҭа Уры-
стәыла имҩаԥаҳгоз ақәгыларақәа 
зегьы аофициалтә ҟазшьа рыман, 
ганкахьала уи ҳус еиҳа иармарион, 
аха аҭакԥхықәра акырынтә еизаҳа-
ит. Насгьы ауадаҩрақәа ҳазцәырҵу-
ан Қырҭтәыла аганахьала. Аспорттә 
аобиектқәа ракәзар,  асоциал-еко-
номикатә ҿиара апрограмма аҳәа-
ақәа ирҭагӡаны, реиҭашьақәыргыла-
ра иалагеит. Аспорттә школ ҿыцқәа 
ахәыҷқәа рыдрыԥхьалон. Аспорт аҿи-
аразы агәацԥыҳәара ҿыц рылаҵәеит 
ҳҿар. Ҳәарада араҟа зынӡа ирласны, 
ахҭысқәа ркьаҿны еиҭасҳәеит. Аха, 
аихшьаала ҟауҵозар урҭ аамҭақәа 
ихадароу даҽа етапкны иҟоуп», ҳәа 
азгәеиҭеит Рафаель Амԥар. 

Аԥсуа жәлар аҿар  бзиа ҳамоуп, 
абаҩхатәра злоу ахәыҷқәа рацәаҩуп, 
урҭ аспорт бзиа ирбоит иагьрыцааиу-
еит. Еиҳаракгьы уи ашкол аҟынтәи иа-
ауеит. Аха аҵыхәтәантәи ашықәсқәа 
рзы иаҳбоит, аҭаацәагьы аспорт азҵа-
ара ишазҿлымҳау. Ашколқәранӡагьы 
ахәыҷқәа асекциақәа рахь ишнарго. 
Ҳәарада, аспорт зҽалазырхәуа зегьы 
профессионалтә спортсменцәаны 
иҟалаӡом, аха згәы бзиоу аҿар рааӡа-
разы уи аҵак ду амоуп.  Абҩарҵәыреи 
аспорти рахь ас еиԥш иҟоу абзиабара 
ҳгәы иахәоит,  ҳәарада ҳәа азгәеиҭо-
ит абҩарҵәыра зҽаԥсазтәыз аусзуаҩ.

Аҵыхәтәантәи ашықәсқәа рзы 
зны ирхашҭхьаз, аха уажәы еиҭа-
шьақәдыргылаз амилаҭтә хәмар-
рақәагьы аларҵәара бзиа роуит. Ра-
фаель Амԥар иажәақәа рыла, Кавказ 
иқәынхо ажәларқәа аемоциақәа зцу  
ахәмаррақәа рымоуп. Аԥсуа жәлар 
рзы ихадақәаз иреиуан, ирласны 
аныҟәара, аҩра, аԥара, аҵәы аршәра, 
ахысра, ашәарыцара, ахьанҭашьҭы-
хра, аӡсара,  ақәԥара, ампыл асра 
«аимҵакьачара», аҽыбӷаҟазара уҳәа. 

«Аԥсны аспорт аганахьала иаԥ-
хьагылоу атәылақәа иреиуахарц 
азы алшарақәа зегьы ҳамоуп. Ҳәа-
рас иаҭахузеи, уи аҟаҵаразы макьа-
на инагӡатәу рацәоуп. Аспорт аҿи-
араҿы акыр зҵазкуа даҽа етапкны 
иҟалоит Ешыра ақыҭан иҟоу, Асо-
вет Еидгыла Аолимпиатә база хада 
аиҭашьақәыргылара. Ари ахыбра ду 
аҭоурых 60-тәи ашықәсқәа рзы иа-
лагеит. Усҟантәи аамҭазы ас порттә 
центр ҟалараны ахьыҟаз аҭыԥ аҿы 
аҳаиртә баӷәаза ыҟан. Аха, аспорт 
база аргылараз аӡбамҭа анрыдыр-
кыла, аҳаиртә баӷәаза Бабышьраҟа 
ииагахеит, 64 гектар зҵазкуа аҭыԥ 
аҿы аргылараду иалагеит. Аусурақәа 
рхыркәшара анаҩс ара аолимпиатә 
база еиқәыршәан ашьапылампыл 
асразы адәқәа ԥшьба рыла, араҟа 
иҟан хыԥхьаӡара рацәала аӡсарҭатә 
бассеинқәа, аԥкьаҭ асырҭақәа, 
аҩырҭақәа, ахысырҭақәа. Ажәакала, 
аспорт ахырхарҭала иарбан  хкы-
заалакгьы аҽазыҟаҵаразы алша-
рақәа аԥҵан. Абаза ааха ӷәӷәа аиуит 
ақырҭуа-аԥсуа еибашьраан, ишдыру 
еиԥш, афронт ацәаҳәа хада Ешыра 
иалсны ицон. Уи нахыс асп орттә ба-
за гәыгәҭажьхеит. Иԥхасҭахаз ахы-
брақәа шықәсырацәала еизҳаз, 
аҭыԥ зегьы зтәызтәыз ашәаԥыџьаԥ 
рхыҵәеит. Аибашьра ҟалаанӡа зыхьӡ 
ахара инеихьаз ари аобиект, иахьа 
Амшын Еиқәа аҿықә иахьаҵанакуа  
зегьы иреиҳау аус зымуа, аилабгара 
иаҿу  спорттә обиектуп.

Аспорт ааӡагоуп, 
уи ԥхьаҟацагоуп

Елана Лашәриа
Ихаршҭтәым ахьӡқәа

Иаԥсоу 
игәалашәаразы

 d Ааигәа аҵыхәтәантәи 
имҩахь днаскьаргеит ауаҩ 
нага, аԥсуа хаҵа, ҳаҭыр ду 
зқәыз, унеишь-уааишь ҳәа 
зарҳәоз, ауаҩ  иаша, ауаҩ гәы-
раз – Миха Баҭу-иԥа Сангәы-
лиа.

Лхаа рымацара ракәымкәа, 
Аԥсны даԥхеит  аҳәынҭқар-
ратә, аполитикатә, ауаажәлар-
ратә усзуҩ, ҳаԥсуа жәлар  рҿы 
пату зқәыз, апатриот ду! Аԥс-
ны Аҳәынҭқарра анапхгараҿы 
рхаҭарнакра иурц, рҿахәы еиҭе-
иҳәарц, Лхаа дуқәа еицҿакны 
депутатс  иалырххьаз, уи агана-
хьала акыр шықәса инеиԥынкы-
ланы зуаажәлар рымаҵ зухьаз, 
афбатәи ааԥхьара аан – Аԥсны 
Жәлар Реизара – Апарламент 
Ахантәаҩы актәи ихаҭыԥуаҩыс 
иҟаз. Зегь рыла ԥсуаҵас иааӡаз, 
Аԥсуара ныҟәызгоз, уи  алеишәа 
џьбарақәа иқәныҟәоз, аԥсҭа-
заараҿы еиламырцҳаӡакәан 
имҩаԥызгоз ауаҩы.

Аԥсрақәа зегьы еиԥшӡам, 
ишырҳәо еиԥш иагьакуп, иагь-
ыҩбоуп. Миха Баҭу-иԥа ас иаа-
лырҟьаны иԥсра, Аԥсны ахышәа-
ра-аҵышәара инхоз ҳауаажәлар 
– ирацәаҩӡаны ҳгәы ҿнакааит, 
Ахьаа ӷәӷәа ҳаиҭеит зегьы. 

Миха Баҭу-иԥа, иаргьы ҳаргьы 
иаҳзымдырӡо, ачымазара бааԥ-
сы ицәа иалазаарын. Ҩымз-хымз 
рыла – имч ҵнашәааит. Москва 
ақалақь, иҷыдоу ахәшәтәырҭаҿы 
дышьҭан. Аҳақьымцәа-хатәрақәа 
уи ичымазара иаиааип уҳәа-
ратәы рҿаархан, аха идыржәуаз 
ахәшәқәа, иларҵоз агәыр-џьба-
рақәа уҳәа, игәы ԥшқа иалым-
шеит. Ақәра ду изнымҵит. 73 
шықәса ихыҵрагьы дахьымӡеит. 
Ҳазҭалаз ашықәс ҿыц аан, март 
11 акәын уи ихыҵраны даныҟаз.

Миха Баҭу-иԥа  аҭоурых ҵаула 
змоу хылҵшьҭроуп. Ҳаиҳабацәа 
изларҳәо ала, ҳара ҳажәлантәқәа 
– Хәҭаҷиԥацәа аамҭала Хашԥси 
Хәасҭеи рыбжьаратәи адгьылқәа 
рҿы акәын иахьынхоз, –ҳәа се-
иҳәахьан саниҿцәажәоз. Хаҭа-
ла рабиԥара – ф-хылҵшьҭрак 
сзеиқәиԥхьаӡеит. Миха иаб 
Баҭу – «Пиотр» ҳәа ашәҟәы да-
нын. Иабду – Миха ихьӡын, иаб-
ду иаб – Гыд, уи ҩыџьа аԥацәа 
иман – Михеи Гәагәеи ҳәа. Иаб-
ду иабду – Фыҷ ихьӡын, Фыҷ иаб 
– Кәаҷыҷ, Кәаҷыҷ иаб – Хәҭаҷ 
ихьӡын. Убри  Хәтаҷ ихьыӡ аҟ-
нытә ауп рабшьҭра – «Хәҭаҷиԥа-
Хәтаҷиԥацәа-Хәҭаҷаа» ҳәа 
зхылҿиааз, ԥс    у  аҵала рыжәла 
ахьынтәаауа.

Ари ажәлатә хылҵшьҭра аҭо-
урых убри аҟара иҵаулоуп: XVII 
тәи ашәышықәса аҿынӡа инаӡо-
ит.  Аха,  XIX ашәышықәсазы, 
ари ажәла, урысшәала – «Сан-
гәлиа» ҳәа ашәҟәы ианырҵеит. 
Абӷархықә ақыҭан инхо «Сан-
гәлиаа» ракәзар, раԥсуа жәла 
абиԥарала – «Алҭычиԥацәа» ро-
уп.

Миха Баҭу-иԥа иабду ишьҭра-
ла – Лыхнытәиқәа Гарцкьиаа, 
Џьергьениаа дрылахәуп. Ианду 
лышьҭрала акәзар – Лыхнытәи 
Бигәаа дрылахәуп. Ианду Бигәаа 
Кьаӷәса Дауҭ-иԥа иаҳәшьа – Ша-
ша лакәын. Бигәаа Кьаӷәса иԥҳа 
аиҳабы Хьыкәа сан лоуп. Аԥсны  
зыхьӡ наҩхьаз Бигәаа Рауф сан-
шьа иоуп.

Миха иаб, Баҭу Хәҭаҷ-иԥа   
Аԥсны  еицырдыруаз Ԥлиа Ан-
тон иԥҳа  Бабусиа дааигеит. Ԥли-
аа ауаԥсжәлар ирхылҵшьҭроуп. 
Аамсҭарахь рхы хан, анхацәа 
атәарымбо иалаҟан. Ԥлиа Ан-
тон иԥҳәыс д-Лакыр-ԥҳан… Аха 
Лыхны ақыҭан, Бигәаа Кьаӷәса 
ихԥша ӷәӷәан. Ԥлиа Антони, Ԥлиа 
Бырдыӷәи, Ԥлиа Тышәи иашьас 
дрыман, ԥсуаҵас даараӡа пату 
еиқәырҵон. Ацәгьеи-абзиеи рҿы 
еицныҟәон, аҽы-ццышәқәа ааӡа-
ны ирыман, рхаҭақәа – иџьба-
раӡаз ҽыбӷаҟазацәан. Ҽнак Ԥли-
аа рыҽқәа ахьдырҩуаз, Бигәаа 
Кьаӷәса, иашьцәа – Кәынҵали 
Дигәеи, рыҽқәа дырыҩӡомызт! 
Уи иаанагоз, аицлабра, аиндаҭла-
ра рыбжьарҵаӡомызт акәын.

Баҭу Хәтаҷиԥеи Ԥлиаԥҳа Ба-
бусиеи ирхылҵит ҩыџьа аԥацәеи, 
аԥҳаи, Миха иаҳәшьа аиҳабы 
Шькәакәа (Лиуда ҳәагьы ларҳәо-
ит), аҭаацәара далоуп: лыԥшәма 
Арӡынба Лиосик Басиаҭ-иԥа Аԥс-
ны Аџьынџьтәылатәи аибашьра 
зегьы зхызгаз, «Аԥсны Афыр-
хаҵа» ҳәа ахьӡ ҳаракы ихуп. 
Иашьа еиҳабы Заза ихьӡын, «Бо-
рис» ҳәагьы ашәҟәы данын, иҭа-
ацәара ыҟоуп, ихылҵшьҭра ыҟо-
уп, иара идунеи иԥсаххьеит…

Баҭу иҭаацәараҿы – Миха 
дреиҵбын. Абас еиԥш иҟаз аҭа-
ацәа бзиаӡа, аҭаацәа еиқәшәа 
аҿоуп Миха Хәҭаҷиԥа ԥсу-
аҵасла иааӡара ахь ымҩаԥысыз, 
иӷәӷәаӡаны илаҽны иҟаз – Аԥсу-
ара иазку Академиа да хьахысуаз, 
дахьалгаз! Абас ду аҩы хатәра-
ны жәлар рҿы, дшь ақәзыргылаз! 
Илаҽыз Аԥсуара, акапитализм 
иатәышьҭроу – абизнес, амал, 
аԥара рацәа, – дхырымхратәы, 
дыриааиратәы дзырӷәӷәаз!. .

Миха Бату-иԥа даараӡа ир-
а цәаҩны ауаа  дрыцхраау-
ан. Реиқәыԥхьаӡара салагом.
Ҷыдала дрыцхраауан Аԥсны 
Аџьынџьтәылатәи аибашьраҿы 
зыҷкәынцәа ҭахаз аҭаацәа-
рақәа. Иқыҭа гәакьа Лыхны, ус 
иҟоу 148 ҭаацәара инреиҳа-
ны, есышықәса ааҵәак-ааҵәак 
ачашылеи, ашьақари рзаахәа-
ны, ма  шьынала ирзааганы, иша-
ны ириҭон. Лыхнытәи ақыҭа 
школқәа аиҭашьақәыргылар ақәа 
рзы аԥаратә харџьқәа ршәа-
ра, уа аҵара зҵоз ахәыҷқәа 
рышәҵатәы, арҵаҩцәа руала-
фы уҳәа рзы аԥара рацәа рых-
шәаара дырҿын! Ирацәоуп  ус 
еиқәуԥхьаӡаша!

Миха Сангәылиа ижәлар 
рзы, иԥ садгьыл азы иџьабаақәа 
ра цәаӡан. Уи ихьӡ кашәаӡом, 
ԥсраҽнынӡа игәалашәара 
згәаҵаҿ иҵәахны измазаауа 
ауаа ма ҷҩым.

Игор Марыхәба,
аҭоурыхҩҩы, кавказҭҵааҩы

Аԥсуа драматә театр аԥсҭазаашьазы

 d Аԥсуа театр аҿы аусура хацнар-
куеит ахәыҷтәы студиа «Аԥарда». 
Хәажәкыра жәабанӡа ирыдыркы-
лалоит аҟыбаҩ злоу, абызшәа зды-
руа ахәыҷқәа фышықәса инаркны 
жәаф шықәса зхыҵуа рҟынӡа. Ате-
атр аиҳабы инапынҵақәа назыгӡо 
Хьыбла Мықәба лажәақәа рыла, 
астудиа атеатр аусура иацымхраау-
азар, иаԥырхагаӡам.

«Астудиа аартра хықәкыс иамоуп 
аҟыбаҩ злоу ахәыҷқәа раарԥшра, ате-
атр абзиабара дыркра. Иҟалап, иад-
наԥхьало рахьынтә атеатр амҩа иа-
ныло ҟалар. Хәажәкырамза инаркны 
астудиа аусура иалаҳаргарц ҳгәы иҭо-
уп», – ҳәа азгәалҭеит лара.

Аҵара процесс мҩаԥыслоит ате-
атр аҟны сабшалеи мҽышалеи, асааҭ 
жәеиза инаркны ҩбанӡа. Ахәыҷқәа 
макьаназы аҵара рҵалоит х-маҭәарк 
рыла. Асценатә ҟазара рҵаҩыс дамо-
уп арежиссиор, Аԥсны зҽаԥсазтәыз 
артист Мадина Аргәынԥҳа. Асценатә 
бызшәа акәзар, Ҟабарда-Балкариа 
зҽаԥсазтәыз артист, актиор Адгәыр 
Џьениа. Асценаҿы аиҭаҵра дирҵало-
ит абалетмеистер Ерик Ҭырқьба. Нас, 
иалагалахоит егьырҭ амаҭәарқәагьы, 
имҩаԥгалахоит еиуеиԥшым аҟаза-
ра-классқәа.

«Ахәыҷқәа Аԥсуа театр ақәыргы-
ламҭақәа рҿы ихәмарлоит, уи адагьы 
агәыԥ шықәсыктәи рҵара ахыр-
кәшамҭаз иқәдыргылоит аспектакль. 
Атеатр аҿы иаангылар зҭаххо ҟалар, 
мап рцәаҳкӡом, иааиуа ашықәсазгьы 
рҵара иацырҵар рылшоит», – лҳәо-
ит Мықәба.

Убри аан астудиа иаднакылоит 
агәаҳәара змоу ахәыҷқәа зегьы, хазы 
алԥшаарақәа ҟарҵаӡом. Нас аҵараҿы 
еилкаахоит  атеатртә ҟазара знаало. 
Атеатр анапхгара абызшәазы иҟоу 
ауадаҩра ҳасаб азырухьеит. Аԥсшәа 
ззымҳәо дҳадкыланы аусура цәгьахо-
ит, араҟа абызшәа дҳарҵалартә еиԥш 
алшара ҳауӡом, ҳәа азгәалҭеит уи.

Аҿар атеатр радыԥхьаларазы аԥ-
суа театр ирымоуп агәҭакқәа. Уажәа-
зы ихацырку ируакуп аԥсуа-базатә 
конгресси дареи раԥшьгамҭа ақыҭа 
школқәа рҿы аҵара зҵо ирзырхоу.

«Уи даара иҳахәо проектуп. Ра-
ԥхьтәи арбара ибзианы ицеит, 
иаҳнарбеит, ишахәҭоу аус анагӡара. 
Ахәыҷқәа раагара аконгресс ахахьы 
иагоит, атеатр аҩныҵҟа арбарақәа 
ҳара еиҿаҳкаауеит», – азгәалҭеит 
Мықәба.

Хьыбла илҳәоит, еиҭа ишырҭаху 
ашколхәыҷқәа ирнаалаша ирымоу 
ақәыргыламҭакәа реиҭарҿыцра. Асту-
диа  ақәыргыламҭақәа атеатр аре-
пертуар иахыԥхьаӡалахоит. Ашықәс 
ҿыцаз иҭыжьыз ахәыҷтәы спектакль 
«Мириа» апиеса автор Занда Какали-

аԥҳа еиҭа аус адылулоит, иамылхуе-
ит аныҳәа иазку ахәҭа, ақәыргыламҭа 
атеатр арепертуар аҿы иаанхарцаз. 

Абасала, аԥсуа театр ареперту-
ар ахарҭәаара иаҿуп, убри аан иад-
наԥхьалоит аусзуҩцәагьы, еиҳарак 
аҿар, зус ҭакԥхықәралеи бзиабара-
леи иазнеиуа. Атеатр иаҭахуп, зшьа 
еилашуа, амч змоу аусзуҩцәа, лҳәо-
ит лара. Уи анаҩсан ргәы иҭоуп аҿа-
рацәа ргәыԥ Урыстәылаҟа аҵаразы 
рышьҭра, аха урҭ рҵара хыркәшаны 
иаанӡа, агәаҳәареи аҟыбаҩи змоу 
аҿар аусура ирыдыркылоит.

«Аԥсуа театр азы аҿарацәа Уры-
стәыла акультуратә ҵараиурҭақәа 
рахь ишьҭын аҵара дырҵаны, анаҩс 
Аԥсуа театр атруппа иахыԥхьаӡала-
харцаз, аха урҭ реиҳараҩык аурыс 
театр аҿы аус руеит. Аԥсуа театр аҿы 
иаанхаз маҷҩуп. Рыԥшаара ҳаҿуп 
асцена ианаало, аҟазара злоу. Аа-
игәа дҳадаҳкылеит Михаил Цкуа. Да-
лагалан ашықәс ҿыцазтәи ақәыргы-
ламҭа. Ихәмаррала, аус иазнеишьала 
иаабеит иара атеатр дшатәу. Аҟыбаҩ 
ада ара иаҭахуп, атеатр  абзиаба-
ра, аҭакԥхықәра. Иаргьы аинтерес 
изцәырҵит. Уажәы аҩбатәи ақәыр-
гыламҭа далаҳҵеит – «Гәымсҭатәи 
абаллада». Хәажәкыра 15-16 рзы 
асценахь дцәырҵран дыҟоуп», – лҳәе-
ит Хьыбла.

Хьыбла Мықәба шықәсыки бжаки 
аахыс атеатр аиҳабы инапынҵақәа 
налыгӡоит. Иҳәатәуп, ари раԥхьатәи 
шеиҿцәажәароу лара лзы атеатр 
анапхгаҩык иаҳасабала. Уи ага-
зеҭ «Аԥсны» ахьакәхаз, даара де-
игәырӷьеит.  Ҳаргьы иҳауз аҭагыла-
заашьа ҳаҩҳмыжьит, еилаҳкааит ари 
ашықәсазы иазгәаҭан ирымоу аусу-
ра атәы, атеатр ауаа радыԥхьалара-
зы иҟоу агәҭакқәа. Раԥхьа иргыланы 
уажәы аԥсуа театр аусура ззырхоу 
ажәлар аҭаауа аҟаҵароуп, уи иамаз 
ахыԥша азыргьежьра, ҳәа азгәалҭе-
ит Хьыбла ҳаиҿцәажәараҿы.

«Аԥсуа театр – ҳмилаҭ ирхә-
ышҭаароуп. Иара ихадоу ат еатр 
ахьӡ аманы ианыҟала, аусурагьы 
уи иашьашәалазароуп. Аиҳабыратә 
абиԥара иаҵанакуа актиорцәа руа-
лафахәы иамыхәаԥшкәа аус руеит 
иахьагьы, рзанааҭ рмыԥсахӡеит, ате-
атр аус аанымгыларцаз. Саргьы 24 
шықәса ҵуеит актрисак лаҳасабала 
атеатр аҿы сыҟоижьҭеи. Актиорцәа 
рхьаа здыруеит. Сара исылшо зегьы 
ҟасҵоит, исыду аҭакԥхықәра анагӡа-
раҿы», - лҳәоит Мықәба.

Лара лажәақәа рыла, актиорцәа 
ирцәыӡыз аамҭа рацәоуп. Ирыхәмар-
шаз арольқәа ыҟан, аха иаԥҵамызт 
аусуразы аҭагылазаашьа. Уи рыцҳа-
ра дууп актиор изы.

Уажә ааигәа дҳаԥхеит актриса ду, 
Изольда Арухааԥҳа. 

Лара дақәшаҳаҭым аҳәынҭқар-
ратә театр ацхыраара иаҳәо аҟаҵара, 
аилакқәа рахь ашәҟәқәа шьҭуа афи-
нанстә дгыларазы. Аха, уи ада ԥсыхәа 
анрымам ҟалалоит. Атеатр аҿы икыду 
актиорцәа  дуқәа, ҳдраматургиа ако-
рифеицәа  рфотосахьақәа хәҭак ре-

иҭашьақәыргылара иаҿуп Риҵатәи 
амилаҭтә парк иҟанаҵаз ацхыраара-
ла. Аҟазацәа зыхьӡ еи цырдыруа ры-
дагьы, иҟаӡам атеатртә труппа иалоу 
рфотосахьақәагьы.

«Аԥсуа театр иагу шы рацәоу ззы-
мдыруа дыҟамзар ҟалап, хьаас измо-
угьы маҷым. Агәаҳәара змоу зегьы 
ацхыраара ҟарҵар рылшоит, ажәала 
мацаралагьы. Ажәа ԥха –акыр иаԥсо-
уп», – лҳәоит Хьыбла.

Атеатр ахәаԥшцәа адыԥхьалара-
зы аӡыргара аганахьалагьы аус ду цо-
ит.  Асоциалтә даҟьақәа рҿы активла 
атеатр аусура иазку анҵамҭақәа ҭар-
галоит. Ҷыдала уи азы атеатр иад-
наԥхьалеит ауаа. Уи адагьы агрим-
мҟаҵарҭа, ашәҵатәқәа рыӡахырҭа  
уҳәа рҿы иаанагеит иҿыцу аусзуҩцәа, 
знапынҵақәа ҭакԥхықәрала иназы-
гӡо. Атеатр аҿы аус зуа руалафахәы 
ахьдуум аҟынтә иӡбан, мызкахьы 
знык «иреиӷьу аусзуҩ» иалкаара, 
анаҩс аԥаратә ҳамҭала игәы аҟаҵа-
разы. Уажәааигәа иаартын атеатртә 
каҳуажәырҭа. Ахәаԥшыҩцәа аҭагы-
лазаашьа рзаԥҵоуп аспектакль иа-
лагаанза, ма ашьҭахь итәаны каҳуак 
ажәра, изхәаԥшыз аспектакль иахьа-
лацәажәаша. Иахьазы иҟаҵоу маҷым, 
лҳәоит Мықәба, ахыбра иагу хәыҷы-
хәыҷла рхала иаархәоит. Абасала ате-
атр аҩныҵҟа еилашуеит аусура, маҷ-
маҷ аԥсы ахаҵаразы.

Арҿиаратә гәҭакқәагьы ма ҷым. 
Аха, урҭ рынагӡараз ироуа аԥынгы-
лақәагьы ыҟоуп. Аԥсны имҩаԥысуа 
ахҭысқәа даара анырра рырҭоит. 

Аԥсуа театр еиҭашьақәнаргылоит 
арепертуар иалоу, ахәаԥшцәа еиҳа-
рак иргәаԥхо аспектаклькәа.  Иқәыр-
гылахоит апремиера ҿыцқәа. Жәа-
бранмза 26-27 рзы  иҟалараны иҟоуп  
Карло Гольдони ипиесала иқәыр-
гылоу аспектакль  «Мирандолина» 
апремиера. Арежиссиорс дамоуп Ал-
хас Шамба. Иазгәаҭоуп даҽа преми-
ера дук. Асценахь ииагахоит Дырмит 
Гәлиа ироман ала Мадина Аргәынԥҳа 
аус здылуло аспектакль «Камаҷыҷ». 
Уажәы арҿиаратә гәыԥ ақәыргыламҭа 
аус адырулоит. 

Иааиуа 95-тәи атеатртә сезон – 
иубилеитәуп. Аԥсуа театр иахыҵуеит 
95 шықәса. Уи хҭыс дууп. Иазгәаҭоуп 
аусмҩаԥгатәқәа рацәаны. 

Аҿар – атеатр ахь

(Алгарҭа 6-тәи ад.)

Аԥсуа рҵаҩцәа – Кремльтәи 
ахан ахь

Ааԥхьара

 d Аҟәа ихыркәшахеит VII 
Жәларбжьаратәи аӡынтәи ашкол 
«Ашықәс арҵаҩы». Уи иалахәыз 
февраль 19 азы авидео-кон-
ференц-еимадара аформат ала 
дырԥылеит Урыстәыла аҵара 
министр Сергеи Кравцов.

«Аусеицура ду ҳабжьоуп Аԥсны 
аҵара Аминистрреи ҳареи. Даара 
краҵанакуеит арҵаҩцәа рԥышәа 
аимдаразы алшарақәа раԥҵала-
ра. Убас еиԥш иҟоу апроектқәа 
ируакуп аӡынтәи жәларбжьа-
ратәи ашкол «Ашықәс арҵаҩы», 
традицианы иҟалахьоу. Уаҟа еи-
зоит Аԥсны арҵаҩцәа, урҭ рҿаԥхьа 
иқәгылоит «Урыстәыла ашықәс 
арҵаҩы» ҳәа аконкурс аҟны аиа-
аира згаз. Исҭахуп шәа рҭ зе гьы, 
ҳаҭыр зқәу аҩызцәа, октиабр 4 азы 
арҵаҩы Имш иазкны Кремльтәи 
ахан аҟны имҩаԥысуа аконцерт 
ахь шәнасыԥхьарц. Ҳаԥхьаҟагьы 
иҳарҿиалоит ҳаиҩызаратә еизыҟа-
заашьақәа, ишьҭаҳхлоит арҵаҩцәа 
рквалификациа, еиҿаҳкаауеит 
ашколқәа реишьцәахара апро-
граммақәа», – иҳәеит Сергеи Крав-
цов.

Иара иаҵишьит Аԥсны аҵара 

Аминистрреи дареи аус шеицы-
руа. Февраль 20 азы анапаҵаҩын 
аусеицура аҿҳәара рацәа змоу 
апрограмма. 

Ашкол иалахәылацәахеит атә-
ыла еиуеиԥшым арегио н қәа рҟын-
тәи 100-ҩык раҟара ар ҵаҩцәа. 
Хымш ирылагӡаны, «Урыстәыла 
ашықәс арҵаҩы» ҳәа Урыстәыла-
зегьтәи азанааҭдырратә конкурс 
аҟны аиааира згаз, аԥхьахәқәа 
зауз, афинал ахь инеиз аҵара ус 
аганахьала реихьӡарақәа, раԥшь-
гамҭақәа ртәы рарҳәеит. 

Иара убас аӡынтәи ашкол 
алахәылацәа ирзымҩаԥырге-
ит арҵаҩратә, арҿиаратә ҟазара-
классқәа, аинтерактивтә лекциақәа. 
Аҳәаанырцәтәи арҵаҩцәа ирбеит 
аҵара арҵара аинтерактивтә ме-
тодқәа, еилыркааит ахәыҷқәа аҵа-
ратә процесс ралархәра, рхәырцра 
арҿиара зылшауа ахәмарратә тех-
нологиақәа рҵакы. 

* * *
Аԥсны аҵара министр Инал 

Габлиеи Урыстәыла аҵара Ами-
нистрра ахада Сергеи Кравцо-
ви аусеицуразы амеморан-
дум рнапы аҵарҩит, иара убас 
ишьақәдырӷәӷәӷеит 2025 шықәса-
зы аусмҩаԥгатәқәа еицырзеиԥшу 
рплан, – иаанацҳауеит Аминистрра 
апресс-маҵзура.

Мҩак ҳаицанылан ҳнеиуеит

Аԥхьахәқәа зауз

 d Ааигәа Аԥсны Аҳәынҭқарреи 
Башкириеи рыбжьара аимабзи-
аратә еизыҟазаашьақәа рыҿи-
ара иазкыз афотоконкурс аҿы 
аԥхьахәқәа зауз аусумҭақәа 
рцәыргақәҵа мҩаԥысит Аҟәа, 
Амҳаџьырцәа рыԥшаҳәаҿы.

 Ари аусмҩаԥгатә иасимвол 
хаданы иҟалеит, Уфа 450 шықә-
са ахыҵра иазкны, аӡиас Бела-
иа аԥшаҳәаҿы Аҟәатәи аколон-
нада еиԥшны иаԥҵоу аргылара. 
Иара архитектура мацара акәым 
иаанарԥшуа, уи аҩтәылак ре-
имадареи, реизыҟазаашьеи,е-
ицырзеиԥшу аихьӡарақәеи, иа-
ра убасгьы, аҩтәылак ракзаареи 
арҵабыргуеит. 

 Афотоҭыхратә еицлабра ҩ- 
хә   ҭ  а кны имҩаԥысит: «Ип рофе-
сси оналтәу афотоҭыхреи», на-
сгьы «Аматериалтә фотоҭыхреи».  
Уи хықәкыс иаман архитекту-
ратә ԥшӡара мацара акәымкәа, 
ажәларқәа реимадара ҵаула, ре-
илибакаара, реицхыраара, реид-
гылара аарԥшра, еицырзеиԥшу 
ркультуратә ҭоурыхтә ҵакқәа 

ахәаԥшҩы изнагара.
Убри аҟынтә аусмҩаԥгатә иа-

лахәыз  русумҭақәа рҿы аколон-
нада акзаара иасимволны иа-
арԥшхеит. 

Аусмҩаԥгатә рхы аладырхәыр 
рылшон 16 шықәса зхыҵуа ина-
дыркны. 

"Ипрофессионалтәу афото-
ҭыхымҭа" акатегориаҿы аԥ хь-
ахәқәа згаз иреиуоуп: актәи аҭыԥ 
– Олег Иаровиков иусумҭа “Ко-
лоннада на фоне фейерверков”; 
аҩбатәи – Дмитри Седельников 
афотосахьа “Колоннада в отра-
жении”; ахԥатәи аҭыԥ – Нико-
лаи Кулагин иусумҭа “Колонна-
да на фоне памятника дружбы”. 
"Аматериалтә фотоҭыхра" ака-
тегориаҿы: актәи аҭыԥ – Ольга 
Бочкариова лусумҭа “Живопис-
ное на набережной”; аҩбатәи – 
Ольга Шьепетова “Ақәа ашьҭахь” 
афотосахьала; ахԥатәи аҭыԥ – 
Мариа Тарасова лусумҭа “Колон-
нада Сухум”.

Аиааира згаз зегьы аԥаратә 
ҳамҭақәа ранашьан – 5000 инар-
кны 40000 рҟынӡа.

Иҷыдоу аҳамҭа Аԥсны аҿ-
ар рполитикеи аспорти рзы 
Аҳәынҭқарратә еилакы аҟын-
тәи Альберт Низанов иоуит 
2025 шықәса аԥхынраз Аԥсныҟа 
ааԥхьара иусумҭа "Вечер" азы.

Саида Ҳаразиа  

 d Експорт ҳасабла идәықәҵаз 
амимоза (араӡны лакациа) апар-
тиақәа руак Аԥсни Урыстәылеи 
рҳәааҿы иааныркылеит. Уры-
стәыла акарантинтә маҵзура 
иҟанаҵо адыррақәа рыла, уаҟа 
ирыԥшааит калифорниатәи трипс 
ҳәа изышьҭоу ашәҭ ҵиаақәа 
аԥхасҭа рызҭо ахәаҷа-маҷа хкы.  

Адәныҟатәи акарантин аҟәша 
аиҳабы Руслан Смыр Аԥсныпресс 
акорреспондент даниҿцәажәоз, 
амимоза апартиақәа руак заанкы-
лаз атәы дахцәажәеит.   

 Аԥсны Акарантинтә маҵзура 
Урыстәылатәи Акарантинтә маҵ-
зура аҟынтәи ашәҟәы ааит, уаҟа 
аиагара иазырхиаз амимоза апар-
тиақәа руак  аҿы калифорниатәи 
трипс ҳәа изышьҭоу ашәҭ ҵиаақәа 
аԥхасҭа рызҭо ахәаҷа-маҷа хкы 

рыԥшааит ҳәа иазгәаҭан,   иҳәеит 
Руслан Смыр.

    «Ҳара ҳзы ари иҿыцу, аԥхасҭа 
зырҿио ахәаҷа-маҷа хкуп, уи аҭҵа-
ара ҳалагоит. Аха амашьынақәа 
аҳәааҿы игылаӡам. Иҳамоу аин-
формациала, иааныркылеит зы-
капан 25 кьыла рҟынӡа инаӡоз 
анапылеидарала иргоз.  Ҳара ари 
ажәабжь атәыла анапхгара рҟынӡа 
инаҳгеит», – иҳәеит иара. 

Руслан Смыр иажәақәа ры-
ла, трипс ҳәа изышьҭоу ахә аҷа-
маҷақәа аҵиаақәа аԥхасҭа рырҭоит, 
ирылоу ацәаакыра алырцәцәаау-
еит, абыӷьқәеи ашәҭқәеи ӷәӷәала 
ааха рырҭоит.  Арҭ аԥхасҭа зырҿио 
ахәаҷа-маҷақәа  рықәгаразы амо-
ниторинг мҩаԥыргоит, иара убас урҭ 
рхыԥхьаӡара зырмаҷуа ахимиатә 
маҭәашьарқәа рыла аӡиаақәа аус 
рыдырулоит. 

Ашәҭ ҵиаақәа аԥхасҭа рызҭо

Аҳәааҿы иааныркылеит

Альбина Жьиба

Адунеи еиқәзырхо-
аԥшӡароуп

 d Иҳаҩсыз амза аҵыхәтәан-
тәи амшқәа руак азы, Аҟәатәи 
ахәыҷтәы-қәыԥштә спортшкол 
№1 аҟны им ҩаԥысит, араҟа 
асахьаркыратә гимнастика аҟәша 
аартуижьҭеи ҩышықәса аҵра иаз-
кыз агәырӷьаратә усмҩаԥгатә.

Аҟәа ақалақь Ахадара аҵара 
аусбарҭа аиҳабы А. З. Ҭаркьыл аҟә-
ша ааӡамҭацәа дрыдныҳәало ир-
зеиӷьалшьеит аихьӡара ҳаракқәа. 
Агимнаст қәыԥшцәа досу рҟазара 
иауаршәаны ирыхҵан рыбаҩрҵәы-
ратә ҩаӡара зыршаҳаҭуа ахә-
ҭашьақәа. Анаҩс, урҭ ирҭааз идды-
рбеит рҟазара шьақәзырӷәӷәоз 
ақә гыларақәа.

Асахьаркыратә гимнастика азҟа-
захара знапахьы аагара амҩа иану 
Аԥснытәи ақәыԥшцәа, ҳтәылаҿы 
мацара акәымкәа, уи анҭыҵгьы, из-
ныкымкәа ирылахәхахьеит еиуе-
иԥшым жәларбжьаратәи аҵакы змоу 
аицлабрақәа. Убас, 2024 шықәса но-
иабр ахыркәшамҭазы урҭ алахәын, 
Шәача ақалақьаҿы имҩаԥысуаз, 
асахьаркыратә гимнастиказы ККОО 
«ФВЭГ» иаарту Ахраҿа «азышәа-
рацара» иазкыз, Урыстәыла ақа-
лақьқәа жәпакы рахьтә аспортсмен-
цәа злахәыз атурнир. Уаҟа, азеиԥш 
бҩарҵәыратә зыҟаҵаразы ақәгыла-
рақәа рҟны, ахьтәы медалқәа ирыԥ-
сахеит–Аниса Адлеиба, Анастасиа 
Гәычуа, Елана Хоџьикиан, Леила Бу-
ава, Милана Кәарҷиа; араӡны–Со-
фиа Зыхәба; аџьаз–Марина Џьопуа.

Хаҭалатәи аиндаҭларақәа рҿы 
досу рықәратә гәыԥқәа рыҟны ак-
тәи аҭыԥқәа ааныркылеит 12-ҩык, 
аҩбатәи ахԥатәи акака. Иалкаан 
убасгьы, иҷыдоу аԥхьахәқәа  рыла: 
«зегь раасҭа игәыку» – Нара Цымц-
ба; «аччаԥшь знаало»–Алеқсандра 
Адлеиба; «аҽалкаара зылшо»–На-
ала Лаквитава.

Иара убас, 2024 шықәса анҵә-
амҭазы, аҟәша ааӡамҭацәа, Кра-
снодар ақалақь аспорттә комплекс 
«Стимул» аҟны имҩаԥысуаз, Уры-
стәыла ақалақьқәа жәба рҟынтә 
акомандақәа злахәыз, Ашықәс ҿы-
цазтәи Иаарту атурнир иалахәын. 
15-ҩык рыла ишьақәгылаз Аԥс-
нытәи акоманда алахәцәа лыҵшәа 
ҳаракыла рхы аадырԥшит, урҭ зегьы 
аԥхьахәтә ҭыԥқәа ааныркылеит. Ак-
тәи аҭыԥ – Аниса Адлеиба, Николь 
Гәбаз, Лиа Шьынқәба, Наала Лакви-
тава, Алиссандра Багаҭелиа, Варва-
ра Левинскаиа. Аҩбатәи –Алеқсан-
дра Адлеиба, Нара Цымцба, Марина 
Тиапкина, Алимеи  Денизеи Хутоваа. 
Ахԥатәи – Алина Боциева, Анжели-
на Клубина, Дана Карапетиан, Зла-
та Захарченко.

«Ажәа ахы умҳәакәа аҵыхәа 
узҳәом» ҳәа шырҳәо еиԥш, иахьа-
зы ҳтәылаҿы, макьана мҽхакы ҭба-
ала аларҵәара змам ари аҟазара 
ашьаҭақәа аауеит, ҳҳәар ҳалшоит 
XIX ашәышықәсақәа аҽеиҩшамҭа 
иааркны. Ҵабыргны, ареволиуциа 
ҟалаанӡатәи аамҭақәа рзы Аԥсны, 
еиҵагыло абиԥарақәа рыбҩарҵәы-
ратә ааӡара хшыҩзышьҭра ҵау-
ла амамызт. Аха, ега ус акәзар-

гьы,  XIX ашәышықәса аҩбатәи 
азбжазы ҳтәылаҿы иаадыртхьаз, 
зхыԥхьаӡара рацәамыз абжьаратә 
ҵараиурҭақәа рҟны, ҵатәхәык аҳа-
сабала агимнастика алагаларазы 
иҟан ҽазышәарақәак. Иаҳҳәозар, 
1868 ш. рзы Аҟәатәи Ашьхару-
аа рышкол аҟны, иара убас, даҽа 
шықәсқәак рнаҩс Лыхнытәи, Бе-
диатәи, Оқәымтәи алагарҭатә ҵа-
раиурҭақәа рҟы нгьы, амала урҭ 
инықәырԥшу зне ишьан ирымаз. 
Избанзар, аҵараиу рҭақәа рҟны 
иаԥҵамызт иақәнагоу аҭагыла-
заашьақәа: амаругақәеи рҽахьа-
зыҟарҵаша ауада еиҵыхқәеи, аус 
ишақәнагоу имҩақәызҵаша аза-
нааҭтә зыҟаҵаҩцәеи ахьыҟамыз 
иахырҟьаны.

Аԥсны Асовет мчра анышьақәгы-
ла адырҩашықәса инаркны, 
акомҿареидгыла анапхгараҿы 
ишьаҭаркыз абаҩрҵәыразы аилак 
ашьаҭала, 1925 ш. рзы Аԥсны Жәлар 
Ркомиссариат аҟны иаԥҵахеит 
анаҩс, уи аус ҳәынҭқарратә ҩаӡа-
рала им ҩа қәызҵашаз аусбарҭа –
абаҩ рҵәыразы Иреиҳаӡоу ахеи-
лак (ВСФК). Уи аш ықәс анҵәамҭа 
инаркны ари аус барҭаҟны иаԥҵаз 
арҵара-техни катә еилазаара ахы-
лаԥшрала, еи уеиԥшым анаплакқәа, 
ау сбарҭақәа уҳәа рҟны еиҿыркаауа 
иалагеит атлетика ласы, ашахмати 
ашашкеи, агимнастика… назлоу ас-
порт хкқәа рзы агәыԥқәа. 

13 иуль 1925 ш. рзы Акомму-
нисттә партиа Ацентртә комитет 
«Аб  аҩ рҵәыразы апартиа аусна-
гӡатәқәа» ҳәа иаднакылаз ақәҵара 
инақәршәаны, асовет ҳәынҭқарра 
зегь аҟнеиԥш ҳтәылаҿгьы ақыҭақәа 
рҟны, аҵаразы жәлар ркомиссари-
ат анапхгарала иаадыртуа иала-
геит абаҩрҵәыратә хеидкылақәа 
(акружокқәа). Аԥсны аҵакыраҟны 
раԥхьа иаартыз иреиуан 1922 ш. 
рзы, Аҩадатәи Линда ақыҭан,  М. 
Розенкрон зыжәлаз иаԥшьгарала, 
агимнастика-хореографиатә ҳәа 
хьӡыс измаз агәыԥ. Уаҟа аԥышәа 
змаз азыҟаҵаҩ ҳәа уаҩ дыҟамкәа, 
хатәгәаԥхарала рҽазыҟарҵон уи 
иадыԥхьалаз ақыҭауаа-аиԥхныҩла-
ра, аԥара, аиқәԥара, ашьапылам-
пыл уҳәа реиԥш, акәашарақәеи 
асахьаркыратә гимнастикеи рзгьы.

Аамҭа ԥхьаҟа ицон, 1927 ш. 
алагамҭа инаркны абаҩрҵәыразы 
иериҳаӡоу ахеилак амҩақәҵарала, 

Аԥсны ауаажәларра рыҩнуҵҟа ас-
порт арҿиара иазынархоу аусмҩаԥ-
гатәқәа есааира иҭышәынтәало, 
рымҽхак дырҭбаауа иалагеит. Ха-
даратәла хшыҩзышьҭра аҭан ан-
хамҩақәеи анаплакқәеи рҟны 
абаҩрҵәыратә ҟәшақәеи (асекци-
ақәеи) агәыԥқәеи (акружокқәеи), 
урҭ ирыдрыԥхьало рҽахьазы-
ҟарҵаша адәҳәыԥшқәеи ауада 
еиҵыхқәеи реиҿкаара. Убас, ари 
ашықәс азы раԥхьаӡа акәны, Аҟәа 
ақалақь аҿы иаартын агимнасти-
катә уада еиҵых.

1927-1928 аҵ. ш. инаркны аба-
ҩрҵәыразы Иреиҳаӡоу ахеилак 
ишьақәнарӷәӷәаз аԥҟара инақәыр-
шәаны, ҳтәыла ашколқәа зегьы 
рырҵаратә уснагӡатәқәа ирыла-
галан абаҩрҵәыразы аҵатәхәқәа 
хымԥадатәны, анаҩстәи аихшанҵа-
ла: алагарҭатә (I-III) аклассқәа рҟны 
хықәкыла агимнастика иазынар-
хаз, абжьаратә (V-VIII) классқәа рҟ-
ны аҵаҩцәа рзеиԥш баҩрҵәыратә 
зыҟаҵара аҳаракразы мчыбжьы-
кахьтә 2 с. рзыԥҵәаны. Аха, аамҭа 
ҿыц (асоветтә) ааиаанӡа, алагарҭатә 
ҵараиурҭақәа рҟны, еиҳаракгьы 
агимнастикатә ҽазыҟаҵарақәа 
мҩаԥызгоз Н. Филь, Л. Воронова, 
М. Реис рыда, азанааҭтә зыҟаҵа-
ра змаз арҵаҩцәа азхомызт, уб-
ри аҟнытә жәлар рҵара ауездтә 
(араионтә) усбарҭақәеи ашколқәа 
рнапхгаҩцәеи рахәаԥшрала акәын 
абаҩрҵәыра аҵатәхәы азеиԥш 
арҵаратә уснагӡақәа ишрылага-
лахоз.

1925 ш. рзы АИА (ВСФК) аԥшьга-
рала Аҟәа иаартхаз аҽыкәабарҭатә 
ӡҭачы акәша-мыкәша ишьақәыр-
гылан агимнастикатә мыругақәа, 
урҭ ирыдрыԥхьалоз рхыԥхьаӡа-
ра есааира ирацәаҩхон. Аамҭа 
наскьацыԥхьаӡа абҩарҵәы-
ра аларҵәаратә усурақәа рым-
ҽхак дырҭбаауан, еиуеиԥшым 
ан  а плакқәа рҟны иаԥырҵон ха-
тәгәаԥхаралатәи абаҩрҵәыратә 
еилазаарақәа.

1935 ш. рзы раԥхьаӡа акәны 
ақәыԥшцәа рыбжьара имҩаԥган 
агимнастиказы Аԥсны аԥхьахәгара. 
Уи рҽаладырхәит ақалақьқәа: Аҟәа, 
Гәдоуҭа, Гагра, Тҟәарчал рахьтә ако-
мандақәа. Уаҟа ԥыжәара ааныркы-
леит Ф. Емелианов зыҟаҵаҩыс дыз-
маз  Гәдоуҭатәи ақәыԥшцәа. Ари  
аспорт хкы ашҟа азҿлымҳара еса-

аира иҳаракхон. 
1937 ш. инаркны хықәкы-

латәи азыҟаҵара змоу азанааҭу-
аа рыла атәыла еиқәыршәахарц, 
аҩнуҵҟа имҩаԥысуаз еиуеиԥшым 
абаҩрҵәыратә хкқәа рҟны аихьӡа-
рақәа аазырԥшуаз аҭыԥантәи аҿар 
рахьтә, рдырреи рԥышәеи реи-
зырҳаразы, Аԥсны анҭыҵ абжьа-
ратә-занааҭтәи иреиҳауи аҵара-
иурҭақәа рахь ирышьҭуа иалагеит. 
Ари ашықәс азы Аҟәа имҩаԥган 
агимнастиказы азанааҭеидгылақәа 
раԥхьхәгара иазкыз аицлабрақәа, 
иара убас Аԥснытәи агимнастцәа 
алахәын Қырҭтәыла ачемпионат, 
урҭ реилазаарахьтә ԥшьҩык: Д. 
Дбар, З. Пигечева, Л. Окрошиӡе, Н. 
Виноградова Қырҭтәыла иеизгоу 
акоманда иахыԥхьаӡалан, агим-
настиказы Зегьеидгылоутәи аиц-
лабрақәа, Москва имҩаԥысраны 
иазԥхьагәаҭаз иалахәхарцазы.

30-тәи ашықәсқәа рҽеиҩшамҭа 
инаркны ахәыҷқәеи ақәыԥш-
цәеи аспорт радыԥхьалара аус 
еиҳа азҿлымҳара аиуа иалагеит. 
Уи зыр ҵабыргуа ҿырԥштәуп 1937 
ш. анҵәамҭазы, Аҟәа агимнасти-
ка, аӡсара, атлетика ласы, абокс, 
ашьапылампыл рыҟәшақәа ры-
ла ишьақәгылаз ахәыҷтәы спорт-
школ аартра.

1940 ш. рзы ҳтәылаҿы, ареспуб-
лика аԥхьахәгара иазкыз аицла-
брақәа мҩаԥган, агимнастикагьы 
зхыԥхьаӡараҿы иҟаз абаҩрҵәы-
ратә хкқәа 19 рыла. Убасгьы, 1941 
ш. имҩаԥысит «агимнастиказы 
акомҿартә еиҿкаарақәа реицла-
брақәа» ҳәа хьӡыс измаз, аҿар 
рацәа здызыԥхьалаз, абаҩрҵәы-
ра шгәабзиароу шьақәзырӷәӷәоз, 
аӡыргара – аларҵәаратә ҵакы 
змаз аусмҩаԥгатә. Ажәакала ауаҩы 
игәабзиареи игәамчи рырӷәӷәа-
ра аус аҟны, абаҩрҵәыра хкқәа 
ираԥхьагылоу агимнастика аҿиара 
есааира амҽхак  арҭбаауан. 

ХХ ашәышықәса аҽеиҩшамҭа 
инаркны ҳтәылаҿы аҿар ҽышәа-
ла разыҟаҵара иалагаз дреиуо-
уп, уи аспорт хкы Аԥсны ашьаҭар-
кҩы ҳәа иуԥхьаӡар зылшо, Асовет 
еидгыла аспорт азҟаза, зыхьӡ ҳа-
ракаӡоу П. Ф. Лесгафт ихьӡ зхыз 
Ленинградтәи аҳәынҭқарратә 
абаҩрҵәыратә институт аушьҭымҭа 
Валентина Иаков-иԥҳа Крылова. 
60-тәи ашықәсқәа инадыркны 
ҳажәлар рџьынџь хеиқәырхаратә 
еибашьра иалагаанӡа уи ихац-
лыркыз аус лыҵшәа бзиала иа-
цылҵон, Белорусиатәи аҳәынҭқар-
ратә абаҩрҵәыратә институт 
иа лгахьаз, Аԥсны зҽаԥсазтәыз аз-
ыҟаҵаҩ, ХХ ашәышықәсазы Аԥс-
ны азыҟаҵаҩцәа инарылукааша 
Лидиа Григори-иԥҳа Гора. Уи ила-
аӡамҭацәоуп Асовет Еидгыла ас-
порт азҟаза ҳәа ахьӡ иаԥсахахьаз 
Аԥснытәи аҭыԥҳацәа: Лиудмила 
Лаврентиева, Ирина Чихлаӡе, На-
талиа Дроздова, ари аспорт хкы 
азы, аԥсуаа рахьтә, ари  аҩыза ахьӡ 
ҳаракы раԥхьаӡа изанашьахаз,  
Тҟәарчалтәи аҭыԥҳа Жана Какалиа.

 90-тәи ашықәсқәа раахыс еиу-
иеԥшым аҭагылазаашьақәа ирых-
ҟьаны рацәаӡак аҿиара амамызт, 
аха аҵыхәтәантәи аамҭақәа рзы 
иҟаҵоу ашьаҿақәа агәыӷра ҳарҭо-
ит ҳәарада, анаҩс Аҟәатәи актәи 
ахәыҷтәы-қәыԥштә спортшкол аҟ-
ны иаарту асахьаркыратә гимна-
стика аҟәша ааӡамҭацәа, егьырҭ 
жәпакы аспорт хкқәа рҟны Аԥсны 
аҵеира иаадырԥшуа аихьӡарақәа 
ишреиҵамхо.

Аманшәалареи аихьӡарақәеи!
А. Амзацба

Узыршанхо аҟазара

Рафаель Амԥар иажәақәа ры-
ла, аспорттә база аиҭашьақәыр-
гылара азҵаара акырынтә 
иқәдыргылахьеит, аха иахьа 
уажәраанӡа уи анагӡара зал-
мыршахеит. 

Ҳаамҭазы, аҿари аспорти 
русқәа рзы Аҳәынҭқарратә еи-
лакы,  Аԥсны ахи-аҵыхәеи ас-
порт арҿиара аџьабаа азызбо 
усбарҭаны иҟоуп. Есышықәса 
асекциа ҿыцқәа аанартуеит, 
ҳаспортсменцәа аихьӡара ҳа-
ракқәа аадырԥшуеит, аспорт-
тә хырхарҭақәа зегы рҿы, ахьӡ 
ҿыцқәа цәырҵуеит. Ҳара иҳа-
моуп ихьӡыҭгагоу, ҳазхыҽхәа-
ша аспортсменцәа, Европеи, 
адунеи ачемпионатқәеи, аолим-
пиатә хәмаррақәеи рҿы аиааи-
ра згахьоу. Урҭ рыбжьара Денис 
Царгәыш, Баграт Хәытаба, Диана 
Чалиан, Ален Аҩӡба, Амина Ан-
шԥҳа, Борис Багаҭелиа, Русҭам 
Амԥар, Асланбек Гәарамиа, Инар 
Кетиа уҳәа…  Аспортсменцәа ҿа-
рацәа рҟынтәи зегь реиҳа ас-
портә хьыӡқәа зыхҵоу, иреиҳау 
аихьӡарақәа змоу Денис Цар-
гәыш иоуп. Иара хынтә адунеи,  
хынтә Европа, хәынтә Урыстәыла 
дачемпионхахьеит. 2012 ашықәс 
азы Лондон имҩаԥысуаз аолим-
пиадҿы аџьаз медал ианашьан.

 Аҿар русқәеи аспорти рзы 
Аҳә ынҭқарратә Еилакы аҿар 
рполитикеи, абаҩрҵәыреи рга-
нахьала аҳәынҭқарратә усура 
амҩаԥгара напынҵас иамоуп, 
убасгьы аизыҟазаашьақәа рҳәа-
ақәҵаразы азинтә шьаҭа аиӷь-
тәра азҵаара иахылаԥшуеит. Ари 
аилак аколлектив аԥышәа змоу 
27-ҩык аспециалистцәа рыла 
ишьақәгылоуп. 2023-тәи ашықәс 
инаркны аилак наԥхгара аиҭоит 
Ҭарашь Ҳагба.  

Аспортә политика иазкны 
иуҳәаша даара ирацәоуп. Аха, 
материалк уи ҭагӡашьа амаӡам. 
Аамҭақәа урхыԥаны, еилацала-
ны, зынӡ иуркьаҿуазар иҟаҵоу 
даараӡа ирацәоуп. Акырын-
тә еиҳауп зыҟаҵара иаҿуи, 
иҟаҵатәу ҳәа иазԥхьагәаҭо-
уи. Аҵыхәтәантәи, зынӡа иҿы-
цу ажәабжь ала ихсыркәшо-
зар-Аԥсны аспорттә ҭыԥ ҿыцқәа 
10 дыргылараны иҟоуп.  Урҭ аԥа-
ра  рзоурыжьуеит Краснодартәи 
атәылаҿацә анаԥхгара. 

Рафаель Амԥар, аибашьра да-
ветерануп. Аибашьра ашьҭахьтәи 
имариамыз аамҭақәа рзгьы ааԥ-
сарак ҟамҵаӡакәан аҿар рызҵа-
арақәеи, разыҟаҵареи инапы 
рылакын. Сизыӡырыҩуанаҵы 
еилыскаауан, ҳәарада аспорт ха-
дароуп, ҳәарада аҿар рполити-
ка аҳәынҭқарра иаусхыруп, аҿар 
рхаҭа амилаҭ ирԥеиԥшуп, ҳас-
портсменцәа аҳәаанырцә  иры-
моу аихьӡарақәа аҵак ду рымо-
уп, аха, сгәанала иахьа иҳамоу, 
ҳазхыҽхәо аҟалара зыбзоуроу 
– аибашьра зегьы зхызгаз, аха 
гәыла икамҳаз, аибашьра иа-
налҵгьы аҳәынҭқарра излахәа-
ша иашьҭалаз ауаа ахьҳамаз, 
иахьагьы урҭ ахьыҟоу ауп. Аԥсуа 
спорт еснагь иҿырԥшыган, есҽ-
ны иааҩуа аспорт еихьӡарақәа 
ражәабжь агәра унаргоит,  ире-
иҳау аҩаӡараҿы ҳаспорт аныҟаз 
аамҭақәа зынӡа ишааигәоу.

Аспорт ааӡагоуп, 
уи ԥхьаҟацагоуп

(Алгарҭа )


